
(Жалғасы 2-бетте).

Көк шалғыны көсілген, 
қалың орманы сыңсыған кең 
даланың төсін қаққа бөліп 
қара жол шұбап жатыр. Бұл – 
жай жол емес. Мағжан туған 
киелі Сарытомарға, Сасықкөл 
жағасына апаратын үлкен жол. 
Алапат ақындық күші теңдессіз 
даңқты бабамыздың шыққан 
тегіне бастайтын даңғыл 
жол. Жасынан білім қуып, асқақ 
арманына құлаш ұрған бала 
Мағжан Қызылжарға барған 
ұлы жол. Бұл жолдың бойында 
тарихтың ақтаңдағы, талай 
тектілердің табанының 
ізі жатыр. Бір кездері жас 
Мағжанды еліне өле-өлгенше 
қызмет қылуға бастаған 
жолдың бүгін сол елін Мағжан 
тұлғасын тануға бастап 
тұрғандай. 

Әсіресе ақынның туған күні қарсаңында бұл жолдың 
бойында жолаушы көп. Ел тізгінін ұстаған басшылардан 
бастап қарапайым халыққа дейін бәрі ақынның туған 
жеріне ағылуда. Алашқа сары алтындай ұл сыйлаған 
Сарытомар жұрты биыл күллі елге сауын айтып, той 
жасады. Бір ғасырда бір туатын ақынның мерейтойын 
бір көріп кету – кімге де болсын арман. Арыс азаматтың 
аруағына бас иіп, алыс-жақыннан аттай қалап жеткен 
ағайында есеп жоқ.  Ауыл маңындағы жайлаудың жаны 
кіріп, жұрт жәрмеңкеге келгендей жадырап жүр. Тойды 
көреміз дегендер таң атқалы толастамастан ағылып 
келуде. Аумағы атшаптырым жерді алып жатқан 
алаңға мыңдаған адам жиылған. Қай жерге барсаңыз 
да, қаумалаған халық. Қалалық жердің өзінде мұнша 
адамды сирек көресіз. Ал осынша елді қашықтағы 
тойдан көру тіптен ерекше әсер сыйлайды.    Бұл да 
болса Мағжан ақынның құдіреті, елінің өз арысына 
деген шексіз махаббаты шығар. Жан-жағын орман 
қоршаған жайлаудың бір жағына үлкен сахна құрылса, 
енді бір жағына халқымыздың қонақжайлығын 
еске салар киіз үйлер тігіліпті. Кіреберісте қолөнер 
шеберлерінің жәрмеңкесі орын тепкен. Он саусағынан 
шыққан өнер туындыларымен өңір жұртына танымал 
болған шеберлер бұл ауылға өз бұйымдарын әкеліпті. 
Сазбалшыққа жан бітірген шеберлердің бірінің 
Мағжанның шағын мүсінін жасағаны бізді таңғалдырды.   
Онымен қатарласа тұрған тоқыма бұйымдары, ағаштан 
ойылған ыдыс-аяқ, әшекей, сурет, кәде-сыйлар көздің 
жауын алады.

Көп ұзамай жұртшылық үлкен сахнаның маңына 
жинала бастады. Шараның құрметті қонақтары да 
сахна алдына жайғасты. Мерекелік шара С.Мұқанов 
атындағы облыстық қазақ сазды-драма театрының 
актерлары әзірлеген “Елін сүйген – ер Мағжан” атты 
театрландырылған көрініспен ашылды. Одан әрі сахна 
төріне мерейтойдың құрметті қонақтары шақырылды. 
Шараға елорда төрінен Мәжіліс төрағасы Ерлан 
Қошанов бастаған бір топ депутат келіпті. Төменгі 
палата спикері жиылған елге Мемлекет басшысы 
Қасым-Жомарт Тоқаевтың Құттықтау хатын оқып берді.

“Қадірлі қауым! Сіздерді қазақтың аса көрнекті 
ақыны Мағжан Жұмабаевтың туғанына 130 жыл 
толуымен құттықтаймын. Мағжан ақын – төл 
әдебиетіміздің көкжиегін кеңейтуге өлшеусіз үлес 
қосқан қаламгер, Алаштың азаттығы жолында аянбай 
күрескен, ұлттық рухтың жаршысы болған біртуар тұлға, 
қазақтың ғана емес, тұтас түркі жұртының мақтанышы. 
Ақынның Отанға деген шексіз сүйіспеншілікке 
толы жырлары халқымыздың жүрегіне жол тауып, 
руханиятымыздың алтын қорына енді. Әсіресе “Мен 
жастарға сенемін!” атты өлеңі – өскелең ұрпақтың 
жігерін жанып, намысын қайраған теңдессіз туынды. 
Елге қызмет етуді көздеген әрбір азамат осы өсиетке 
адал болуы тиіс. Мен Түркістанда өткен ұлттық 
құрылтайда жастардың бойына ізгі қасиеттерді сіңіру 
қажеттілігіне ерекше тоқталдым. Бұл ұлтымыздың 
жаңа сапасын қалыптастыру үшін өте маңызды. Осы 
орайда Мағжанды тану, Мағжанды таныту – тәрбиелік 
әрі тағылымдық мәні бар мәселе. Сол себепті оның 
шығармашылығын терең зерделеп, жан-жақты дәріптеу 

ҰЛТ ҮШІН ТУҒАН ҰЛЫ ТҰЛҒА

керек. Артында өлмейтұғын сөз қалдырған ақынның 
мол әдеби мұрасы талай буынға өнеге болары сөзсіз. 
Оның өміршең өлеңдері халықпен бірге жасай береді”, 
– делінген Президенттің құттықтауында. Мемлекет 
басшысының құттықтауын оқыған Ерлан Жақанұлы 
Қызылжар халқына Парламент депутаттарының да 
ыстық сәлемін жеткізді. Өз сөзінде ол Қызылжар 
топырағының қазақ тарихында өшпес із қалдырған 
киелі мекен екенін айта келе, мерейтойдың дәл осы 
жерде өтуінде зор мән бар екеніне тоқталды. Спикер 
қандай қиын заман келсе де, ақынын ұмытпаған 
Сарытомар елімен жақсы таныс екенін айтты.

– Маған бұған дейін Жезқазғанда қызмет етіп 
жүргенде ақынның 100 жылдық тойына қатысу бақыты 
бұйырған еді. Содан бері 30 жыл өтсе де, халқымыздың 
Мағжан тұлғасына, Мағжан мұрасына деген ықыласы 
мен махаббаты өзгерген емес. Жыл басында 
Жасмин есімді қаршадай қыздың бастауымен ақын 
жырларын оқу эстафетасы қолға алынды. Мен биыл 
ғана осындағы Мағжан мұражайына арнайы келіп, 
жазушы-журналист Жарасбай Сүлейменов бастаған 
ағаларыммен, зиялы қауым өкілдерімен кездестім. Ұлы 
ақынның мерейтойында тағы да өздеріңізбен жүздесіп 
отырғаныма қуаныштымын. Мағжанның тойы – күллі 
Алаштың тойы, Алаш рухының тойы. Әрдайым осындай 
тағылымы мол, игі істің басында жолығайық, – деді 
Ерлан Жақанұлы. Кейін сөз алған облыс әкімі Айдарбек 
Сапаров қонақтар мен өңір халқын құттықтап, 
Мағжанның ақын, жазушы, педагог, түркітанушы, 
бір сөзбен айтқанда, сан қырлы тұлға болғанын 
сөзіне тұздық етті.  Түркиядағы Гази университетінің 
профессоры Хулия Ченгелдің сөзін де көпшілік жылы 
қабылдады. Түрік ғалымы Мағжанның еліне келгенде 
ақынның өзі жырлаған қазақ тілінде сөйлеп, ақынның 
түркі дүниесіне ортақ тұлға, Түркиядағы ірі оқиғаға 
үн қосқан жанашыр азамат екенін тебірене айтып 
берді.  – Осынау үлкен мерейтойға қатысу – менің 
өңірімдегі ең зор қуаныш. Соңғы 30 жыл Түркияда 
Мағжан туралы мақалалар жазылып, диссертациялар 
қорғалып, дәрістер оқылуда. Қазақ тілі – түркі тілдерінің 
ішінде ең бай әрі өзінің байырғы қалпын сақтаған тіл. 
Мағжан айтқандай, қазақ тілі күллі түркі жұртын ақ 
қолымен өзіне тартады. Алаштың ардақтысы Әлихан 
Бөкейханов: “Мағжандай ақыны бар, бір жерде тізе 
қосып отырған 5 миллион қазақтың тілі қалай жоқ 
болады?!” – деген болатын. Мен Мағжандай ақыны 
бар 19 миллион қазақтың тілі жоғалмайтынына 
сенемін, – деді түркиялық ғалым. Сарытомарға 
келгенде ақынның жерлестері алдында тебірене 
сөйлеген Хулия Ченгел Мағжанның “Сағындым”, 
“Алыстағы бауырыма”, “Қазақ тілі”, “Мен жастарға 
сенемін” өлеңдерінен үзінділер оқып берді. Ғалымның 
ана тіліміздегі әсерлі сөзіне ықыласы ауған халық оған 
қайта-қайта қол соғумен болды. Бұдан соң Мағжанның 
туған ағасынан тараған ұрпағы Жанат Муслимов 
мерейтойды ұйымдастырушыларға алғысын білдірді. 
Құрметті қонақтардың қатарында Сенат депутаты 
Әсем Рахметова, Мәжіліс депутаттары Қазыбаек 
Иса, Ермұрат Бәпи, Жанарбек Әшімжан, Еркебұлан 
Мәмбетов, Айгүл Құспан, Мұқаш Искандеровтармен 
қатар Мереке Құлкенов, Ұлықбек Есдәулет, Ғалым 

Биыл туғанына 130 жыл толып отырған ұлы 
ақынымыз Мағжан – қазақ поэзиясының шолпан 
жұлдызы. Ұлы Мұхтар Әуезовтің сонау 1923 жылы 
былай деп жазғаны бар: “Мағжан – мәдениеті зор 
ақын. Мағжанды сүйемін. Европалығын, жарқыраған 
әшекейін сүйемін. Бүгінгі күннің бар жазушысының 
ішінен келешекке бой ұрып, артқы күнге анық қалуға 
жарайтын сөз – Мағжанның сөзі. Одан басқамыздың 
бәріміздікі күмәнді, өте сенімсіз деп білемін”.                                                                                                                                        
  Осы сөзді жүз жыл өткен соң, бүгінгі 2023 жылы да 
қайталап айтсақ, еш артықтығы жоқ, өйткені Мағжан 
қазақ поэзиясына лириканың соны үлгісін әкелген, 
қазақ жырына еуропалық жаңа өрнек салған, артына 
өшпес рухани мұра қалдырған ұлы ақын.Осыдан жүз 
жыл бұрын, 1923 жылы қазақ баласынан тұңғыш рет 
Мәскеудегі Көркем әдебиет және өнер институтына 
түсіп, оны екі жыл оқыған Мағжанның әдебиетке кәсіби 
тұрғыдан қарап, саналы өмірін әдебиетке арнағанын 
біз ұмытпауымыз керек. Мағжанның барлық өмірі 
– поэзиясында тұр. Ақын өз заманында ел ішіндегі 
әлеуметтік, қоғамдық өмірге белсене араласып, соларға 
ақындық үн қосып отырады. Мағжан өлеңдері негізінен 
халқының, ел-жұртының тағдырына бағышталған. 
Мағжан – лирик ақын, сыршыл ақын. Ақын поэзиясының 
ең сұлу жағы – осы лирикалары. Олары романтикалық 
асқақ сезіммен өрілген. Жан тербетеді, адамды нәзік сұлу 
сезімдерге бөлейді. Ақын лирикасының тақырыптары  
да сан алуан. Мағжан – эпик ақын. Оның қаламынан 
“Батыр Баян”, “Қорқыт”, “Жүсіпхан”, “Қойлыбайдың 
қобызы”, “Оқжетпестің қиясында”, “Ертегі” сияқты 
поэмалар туған. “Батыр Баян” поэмасында өзінің 
халқына, алашына деген суымас перзенттік жүрегінің 
ыстық сезімін өлең өрнегіне шынайылықпен түсірген. 
Халқымыздың сондай ержүрек перзенттерінің бірі – 
батыр Баян. “Батыр Баян” поэмасы “Алашым” деп еңіреп, 
“майданда жолбарыстай” ерлік көрсеткен осы аруақты 
көкжал батырға арналған. Мағжан тек поэзиясымен 
ғана емес, “Шолпанның күнәсі” әңгімесі арқылы да 
қазақ прозасына психологиялық талдау, сана ағымы 
әдістерін енгізді. Жан-жақты білімін жетілдірген Мағжан 
Жұмабаев бірқатар шығыс тілдерінен дәріс алып, шығыс 
ақындарының жырларымен таныс болғаны мәлім. 1912 
жылы Қазан қаласында жарық көрген “Шолпан” атты 
тұңғыш жинағының өзінде ел-жұртының тағдырына 
алаңдаған әлеуметтік, ауқымы кең мәселелерді көтереді.
Не көрсем де алаш үшін көргенім, Маған атақ – ұлтым 
үшін өлгенім! – деп халқына деген шексіз махаббатын 
жырлаған Мағжан Алаш қайракерлерімен байланыс 
орнатып, 1914-1918 жылдары “Қазақ” газетіне өлеңдерін 
жариялап тұрған. Қазақ жазушыларының басын ұлттық 
бағытқа біріктіріп, Семей, Ташкент, Петропавлда жүрген 
белсенді қайраткерлерге “Табалдырық” атты жаңа 
бағдарламаны қолжазба түрінде таратып, өзінің саяси 
ұстанымын білдірген. Өкінішке қарай, ұлттық мүддені 
көздейтін құжат жарыққа шықпайды. Бірақ осы үшін 
1929 жылы Мағжан    Жұмабаев жасырын ұлтшыл 
ұйым құрды деген жалған айыптаумен Мәскеудегі 
Бутырка түрмесіне қамалады. Сол кезеңде Мағжанның 
осы бастамасы қазақ зиялыларына терең ой тастап, 
қоғамның шынайы болмысын суреттеген туындылар 
жарық көре бастайды. Мысалы, Мұхтар Әуезов “Хан 
Кене” шығармасын жазса, Мағжанның “Жүсіпхан” деп 
аталатын көркем дүниесі – соның айғағы. Небәрі 44 жыл 
ғұмыр кешкен Мағжан Жұмабаев өзі өмірден өтсе де, 
артына өлмес мұрасын қалдырды. Әдеби туындылармен 
бірге Мағжанның қаламынан туған оқу құралдары да 
көпшіліктің қызметіне жарап келеді. Жастарды оқу, 
білімге шақырған қаламгер әлемдік педагогиканы 
қазақтың ұлттық ерекшеліктеріне сай етіп, бірқатар 
еңбек жазды. 1923 жылы оның Ташкентте “Педагогика” 
атты кітабы және төменгі сыныпқа арналған “Сауатты 
бол” атты оқулығы жарық көрген. Ақын жинағы ең соңғы 
рет 1995 жылы сапалы шықты. Содан бергі аралықта 
жаңадан табылып жатқан Мағжанның мұрасы мол. 
Мағжанның Қорқыт ата, Ыбырай Алтынсарин туралы 
мақалалары да сол басылымдардан табылып отыр. 
Мағжанның шығармалары төңірегіндегі олқылықтарды 
жөндеп, әр жерде шашылып жүрген еңбектерінің басын                        
біріктіріп, бір жүйеге түсіріп, түпнұсқамен салыстыра 
отырып, түсініктемесін жазып, шығару керек. Ол ақын 
аруағы алдындағы борышымыз болмақ.

САРҚЫЛМАС 
ҚАЗЫНА

Мереке ҚҰЛКЕНОВ, 
Қазақстан Жазушылар одағы                                   

басқармасының төрағасы

Биыл туғанына 130 жыл толып отырған ұлы 

Қазақтың ұлы ақыны, азаттық үшін күресте жанын 
қиған аяулы ұлдарының бірі – Мағжан Жұмабаевтың 
ардақты аты арамызға оралғалы отыз жылдан асты. 
Биылғы мерейтой тек той тойлап, жиындар өткізуге 
ғана емес, ақын өмірін терең зерттеуге де себеп 
болып отыр. Әсіресе, Солтүстік Қазақстан облыстық 
архивіндегі бірқатар маңызды құжаттардың сыры 
ашылып, Мағжан өміріне қатысты тың деректер 
жария болды.

Мағжан өміріндегі аса бір бедерлі белес, оның 
қайраткерлігін айғақтайтын уақыт – 1918-22 жылдар. 
1918 жылы 30 шілдеде шыға бастаған, қазақтың ұлттық 
баспасөзінің тарихында елеулі орны бар “Жас азамат” 
газеті ұлт тәуелсіздігін жақтап, отаршылдық езгіге қарсы 
тұрған қазақ жастарының тұңғыш қоғамдық-саяси 
баспасөзі болды. Мағжан Жұмабаевтың “Мен жастарға 
сенемін!” деген өлеңі осы газеттің 1918 жылы 18 тамыз 
№3 нөмірінде басылып шықты. Бұл өлеңнің бірінші рет 
жариялануы және сол замандағы қазақ жастарының 
ел-жұрт алдындағы тарихи міндетін көрсетіп берген 
бағдарламасы болды. Мағжан Жұмабаев 1920 жылдың 
басында Омбыда шыққан “Кедей сөзі” газетінің және 
кейінірек Петропавлда жарық көрген “Бостандық 
туы” (қазіргі облыстық “Soltüstık Qazaqstan”) газетінің 
жауапты редакторы болып тағайындалды. Мағжан 
шығармаларында қоғамдық дамуды таптық жолмен 
қарауға қарсы шықты. Сондықтан да басылым атауының 
“Кедей сөзінен” “Бостандық туына” алмастырылғаны 
Мағжанның тікелей қатысуымен жүргізілгені туралы 
пікірді де қолдаймыз. 1921-1922 жылдары Қазақстанды 
ашаршылық жайлады. 1922 жылы 5 мамырда Қызылжарда 
аштыққа қарсы күрес жөніндегі төтенше комиссияның 
мәжілісі болды. Мәжіліске Көкшетау, Атбасар, Петропавл 
уездерінде орналасқан қазақ ауылдарының қиын жағдайы 
тұңғыш рет көрсетілді. Қабылданған қаулыда Помгол 
комиссиясының құрамына қазақтардан адам кіргізу 
туралы Мағжан Жұмабаевтың ұсынысы қабылданып, 
ол аштыққа қарсы күрес комиссиясы төрағасының 
орынбасары болып бекітілді.

1922 жылғы 11-маусым күні Мағжан “Мир труда” 
газетіне мақала жазып, қазақ даласындағы аштықтың 
тұтас ұлтқа қатер төндіріп отырғанын көрсетіп, ащы 
шындықты жайып тастайды. Осылай қолдан жасалған 
аштықтың зардаптарына өкіметтің назарын аударып қана 
қоймай, Мағжан аштыққа ұшыраған халыққа тікелей 
көмек ұйымдастырудың бел ортасында жүрді. Кеңес 
үкіметі Мағжанның бұл белсенділігін сырт қалдырмады. 
Алғашында ақынның шығармаларына тыйым салудан 
басталған қудалау, біртіндеп Қызылжарын тастап, бас 
сауғалауға мәжбүр етті. Жақында Мағжан ғұмырнамасы 
жайлы деректер Ресейдің әлеуметтік-саяси тарих 
архивінде (Мәскеу қ.) де бар екені анықталды. 
Айталық, 1917 жылдың наурызынан қарашаға дейін 
Ақмола облыстық қазақ комитеті ағарту бөлімінің 
меңгерушісі болған. 1922-1923 жылдары Ташкентте 
қазақ оқу-ағарту институтының лекторы (оқытушысы), 
Түркістан Республикасы мемлекеттік ғылыми Кеңесі 
құрған Қазақстанды зерттеу қоғамы төрағасының 
орынбасары қызметтерін атқарған. Қоғам төрағасы Халел 
Досмұхаммедов, мүшелері: Мұхтар Әуезов, Мұхаметжан 
Тынышпаев, Александр Есполов. Қоғамның мақсаты – 
қазақ халқының мәдени дамуына жағдай жасау .1923 
жыл Түркістан республикасының квотасымен Мағжан 
мемлекеттік стипендия алып, Москваға оқуға кетеді. 
Онда Жоғары көркем әдебиет институтында (3 жылдық) 
1924-1925 жылдар аралығында оқыған. Мағжанның өзі 
жазғандай, 1923 жылдың соңында Шығыс еңбекшілерінің 
коммунистік университетіне (КУТВ) штаттан тыс лектор 
қызметіне алынады. Сонымен қатар Мәскеудегі КСРО 
халықтары кіндік баспасының қазақ-қырғыз бөліміне 
қызметке кірді. Өз шығармашылығымен қатар мекеменің 
арнаулы аудармасымен де айналысады. Мағжанмен бірге 
Мәскеуде Зылиха, қайын енесі Ғадам Жалтырова және 
он жасар інісі Сабыржан тұрған. Сабыржан Мәскеудің 
№19 мектебінде оқыған екен. 1927 жылы туған еліне 
қайтып оралып, 1929 жылға дейін Петропавлдағы қазақ 
педагогикалық техникумы мен кеңес-партия мектебінде 
қазақ тілі мен әдебиетінен сабақ берген.

Архивімізде тынымсыз жүргізілген іздеу 
жұмыстарының нәтижесінде Мағжанның өзі 
толтырған анкеталық құжат табылды. Ақын бұл 
анкетаны 1927 жылы Петропавл қаласындағы орыс 
педтехникумында оқытушы болған кезінде толтырған. 
Құжаттың сұрақтарына жауап бере келіп, Мағжан: 

1) Өзінің туған күні, айы мен жылын 1893 жыл 7 
қараша, 2) уған жерін – Петропавл уезі, Бейнетқор ауданы, 
алтыншы ауыл деп жазыпты. Білімі туралы: 1) Омбыдағы 
мұғалімдер семинариясында төрт жыл оқып, 1917 жылы 
аяқтаған; 2) 1918 жылы мұғалімдер институтында оқыған. 
3) Мәскеудегі әдебиет және көркемөнер институтына 
1923 жылы түсіп, екі жыл оқыған. Бірақ оқу орнын 
аяқтамағанын осы құжаттан көріп отырмыз.  

Жұмысы: 1927 жылы Мағжан орыс педагогика 
техникумында қазақ тілінен сабақ берген. Бірақ негізгі 
қызмет орны деп Петропавлдағы совет-партия мектебін 
атаған. Ол анкетаны 1927 жылғы 12 желтоқсанда өз 
қолымен толтырып, құжат соңына Мағжан Жұмабаев деп 
өзінің қолын қойған.                

Мағжан 1937 жылдың наурыз айында Алматыға 
келеді. Сол жылы 30 желтоқсанда қайтадан тұтқындалып, 
кеңес өкіметіне қарсы күрес жүргізіп, Жапонияның 
пайдасына шпиондық жасады деген жалған айыппен, ату 
жазасына кесіледі.

Сәуле МӘЛІКОВА, 
Солтүстік Қазақстан облыстық                                               

мемлекеттік архивінің директоры.

Мағжан Жұмабаев – 130

АЙТЫЛМАҒАН 
АҚИҚАТЖайлыбай, Қасымхан Бегманов, 

Құлбек Ергөбек сынды белгілі 
қаламгерлер болды.  Екі күн бойы 
түрлі шараларда ақын жайлы небір 
терең сөздер айтылып, мазмұнды 
баяндамалар жасалды. Сөзбен мүсін 
жасаған жыр иелері Мағжанды күнге 
де, жұлдызға да теңеп, өлеңдеріне 
арқау етті. Осындай үлкен жиынның 
басында айтылар аталы сөз тойға 
келген азаматтардың аузынан төгіліп 
жатты. Әркім Мағжанды өзінше 
түсінеді, өзінше баяндайды. Ақынның 
мәңгілік жырлары осында келген әр 
қазақтың жүрегінде маздап жанып 
тұр. Бұл күні Мағжан бір сәтке болсын 
өлең болып, ән болып туған жеріне 
оралғандай болды. Қонақтардың “ақынның аруағы осы 
тойда бізбен бірге” деуі де тегін емес. Сахна төріндегі 
салтанатты шара Ақан сері атындағы облыстық 
филармонияның өнер ұжымы әзірлеген концерттік 
бағдарламаға ұласты. Сегіз сері атындағы қазақ халық 
аспаптар оркестрі дала төсін күйге бөлесе, Дәмеш 
Құрманкина, Біржан Есжан, Ғалымжан Нұрпейісов 
сынды әншілер Мағжанның сөзіне жазылған “Япурай”, 
“Сарыарқа сайран жерім-ай”, “Мен жастарға сенемін”, 
“Жұлдызды – жүзік, айды алқа қып берейін” әндерін 
шырқады. Концерттің ортасында сахнаға эстрада 
әншісі Қуандық Рахым шығып, елдің рухын оятар 
туындыларын орындады. Айыртау, Уәлиханов, Ғабит 
Мүсірепов атындағы аудандардың өнерпаздары да 
бұл күні бойдағы барын аянып қалған жоқ.Концерттің 
сыртында алаңның әр жерінде кішігірім шаралар өтіп 
жатты. Мысалы, облыстық тарихи-өлкетану музейі бұл 
тойға өз қорындағы құнды жәдігерлерді жеткізіпті. 
Олардың арасында Жұмабаевтар әулетіне тиесілі 
жайнамаз, табақ пен тостаған бар. Бұл жәдігерлердің 
бәрі ақын өмірімен байланысты. Арыс азаматтың өр 
тұлғасы бейнеленген картиналар да көрме сөресінен 
табылды. Музей экспозициясын тамашалап, ақын 
өміріне қатысты қызықты деректерге қанығып жатқан 
жұрттың қарасы қалың. Ал қаламгердің кітаптарымен 
танысып, ол жайлы жазылған әдебиеттерді көргісі 
келгендер С.Мұқанов атындағы облыстық ғылыми-
әмбебап кітапхананың көрмесін тамашалады. Мұнда 
да мерейтойдың мәнін айшықтай түсер біраз материал 
қойылыпты. Сонымен қатар облыстың әр ауданының 
атынан киіз үй тігіліп, ақ дастарқан жайылды. 
Спортсүйер қауым таң атқаннан той тарқағанға дейін 
бозкілемдегі балуандар күресін тамашалады. Облыстың 
әр жерінен келген сақа спортшылардың қай-қайсысы 
да мерейтойға орай арнайы жасалған белбеуден 
дәмелі. Ешкімнің жамбасы жерге тиіп жатқысы 
жоқ. Балуандар бұл күні барын салып, күні бойы 
күрестің қызығы тарқамады. Әсіресе ауыр салмақтағы 
қатысушылардың бәсекесі тартысты өтті. Бас жүлде 
– 500 мың теңге Алтынбек Аусағитовке бұйырды. 
Мағжанның тойы бәйгесіз өтсін бе? Шашасына шаң 
жұқпайтын небір сайгүліктер Сарытомар даласында 
көсіле шапты. Айтысқа қиқулап делебесі қозған ел 
енді ат бәйгесін тамашалауға ауды. Оларға арнап, 
ең алдымен, қазақтың ұлттық ойындарынан көрініс 
көрсетілді. Жарыс жолында құйрық-жалы күзелген 
сәйгүліктердің небір түрі бар. Бәйге аттарының 
күнделікті көріп жүрген жануардай емес, тұқымы асыл, 
тұрқы бөлек, күтім көріп, әбден бапталғаны байқалады. 
Ішінде бойынан артық еті байқалмайтын жүйріктер де, 
бір өзі біраз жүкті сүйрер күші бар, денесі ірі тұлпарлар 
да бар. Сайыстың аты – сайыс болған соң орта жолдан 
сүрініп, болдырып аламаннан шеттеп жатқандары да 
табылды. Толыбай көз халық қай аттың бұрын келерін, 
қай шабандоздың тақымы бос екенін бірден тауып, дөп 
басып отырды. Жанкүйерлер жүйріктерге қиқу қосқан 
сайын шабандоздар да атын қамшылай түседі. Үстіне 
өрімдей жас балалар отырған аттар жердің апшысын 
қуырып, жүйткіп барады. Құнан бәйгенің жүйріктері 
жер бетімен емес, алыстан қарағанда қанат бітіп ұшып 
бара жатқандай әсер қалдырады. Қазақтың “жүйткіп 
келеді” деген сөзі, сірә, осындайда айтылса керек.

– Бәйгеге өңірімізден бөлек, өзге облыстардың 
да шабандоздары қатысуда. Қазір нағыз ат жарысы 
маусымының қызған шағы. Биыл Мағжан тойы да 
осы сәтпен тұспа-тұс келіп, небір жүйріктердің басын 
қосты. Жергілікті шабандоздарымыз бұған дейін біраз 
бәйгеде сыннан өтіп, әбден шыңдалды. Сондықтан 
бүгін нағыз тартысты дода болып жатыр. Сәйгүліктер 
құнан бәйге, ұшқыр бәйге, жорға жарыс, аламанда 
сынға түсуде. Жеңімпаздар ақшалай жүлделермен, 
ал аламанның жүйрігі автокөлікпен марапатталады, – 
дейді сайыс төрешісі Мұратхан Арнат. Құнан жарыста 
бас бәйге шалақындық Сұлтан Төреханға бұйырды. 
Ұшқыр бәйгеде бұған дейін өңірдегі талай аламанды 
шаңға көміп жүрген Қызылжар ауданының шабандозы 

ҰЛТ ҮШІН ТУҒАН ҰЛЫ ТҰЛҒА

Дмитрий Волков бірінші келді. Жұртты сүйсінтіп, елдің 
есінде қалған жорға жарыста да Қызылжар ауданының 
бағы жанып, Әлия Асқарова жеңіс тұғырынан көрінді. 
Ал ұзақ қашықтықтағы аламанның бас бәйгесін 
елордадан келген Ертөс Исламнұр еншіледі. Осылайша 
Мағжан тойына тігілген екінші “темір тұлпар” да өз иесін 
тапты. Бұған дейін ел көлеміндегі талай бәйгеде жүлде 
байлап жүрген Ертөс Исламнұр Сарытомар төрінде де 
өз мықтылығын тағы бір дәлелдеді. Сонымен қатар бұл 
күні облыс орталығында оқушылар арасындағы дәстүрлі 
“Мағжан оқуларының” республикалық кезеңі өтті. Онда 
еліміздің 17 өңірінен келген 50 жас дарын 3 аталым 
бойынша сынға түсті. Сайыс соңында жеңімпаздар 
жүлделі орындармен марапатталып, оларға құнды 
сыйлықтар табысталды. Сайыс қорытындысы бойынша 
“Ақын да бір бала ғой айға ұмтылған” жас ақындар 
сайысында қызылордалық Нұрасыл Өмірбек, Мағжан 
шығармаларын жатқа оқу аталамында шымкенттік 
Еркежан Сансызбай, ғылыми жобалар аталымында 
қарағандылық Мағжан Құдайберген жеңіске жетті. 
Үш аталымға да ортақ бас жүлде зерттеу жұмысымен 
көзге түскен жамбылдық Диас Айдаралыға бұйырды. 
Кейін жас өрендер Мағжан тойына куә болу үшін 
Сарытомарға аттанды.

Осылайша сайын дала төсіндегі ақын тойы өз 
мәресіне жетті. Тойда бәйге де, айтыс та, күрес те, ұлттық 
ойындар да ұйымдастырылып, халайық небір тартысты 
бәсекелерге, жүйріктердің шабысына, балуандардың 
шалысына куә болды. Жергілікті әртістердің ұзақ 
дайындалып әзірлеген өнер жәрмеңкесінің өзі – бір 
төбе. Түркінің көгінде еркін самғаған Мағжандай 
қыранның тойы әдеттегі ас ішіп, аяқ босататын 
күндегі жиын емес, тағылым мен тарихтың, әдебиет 
пен өнердің, өлең мен қара сөздің тойы болу керек. 
Ал осы жолғы тойдың осы талапқа қаншалықты сай 
келгеніне руханиятқа жанашыр қауым өз бағасын 
бере жатар. Алайда бұл шара өңірде жарияланған 
Мағжан жылының соңы емес, керісінше, мерейтой 
аясында атқарылатын игі істердің бастамасы болса 
екен дейміз. Жыл басынан бері өңірімізде облыстық, 
республикалық деңгейдегі жиындарды былай қойғанда 
өткенімізді түгендеуге арналған 3 халықаралық шара 
өтті. Сол шаралардың бәрінде жиылған ғалымдар 
мен қаламгер қауым Мағжан мұрасын насихаттап, 
есімін ұлықтауға қатысты ұтымды ойлар мен орайлы 
ұсыныстарын жеткізді. Өкініштісі, Мағжан жылы 
жарияланғанына жарты жыл өтсе де ғалымдар мен 
зерттеушілер тарапынан көтерілген ақынның толық 
шығармалар жинағын шығару, өмірбаян деректерін 
жүйелеу, зерттеушілер экспедициясын ұйымдастыру, 
астана төрінен ескерткіш орнату сияқты оңтайлы 
бастамалар қолдау таппай келеді. Белгілі ақын 
Еркебұлан Қайназардың мемлекеттік сыйлық Абайдың 
есімімен аталып жатқанда Дарын жастар сыйлығын 
Мағжан есімімен атау туралы ойы да елдің көңіліне 
қона кетті. Сарытомарда өткен салтанатты жиын осы 
мәселелердің түйінін шешуге әсер ететін шара болады 
деп сенеміз. Біз Мағжанды танудың биік деңгейіне әлі 
жеткен жоқпыз. Сондықтан да ақын аманатын ақтап, 
тұлғасын айқындайтын сәт енді келіп тұрған сияқты.

Сарытомарда өткен ауқымды шарадан кейін 
мерейтой дүбірі Алты алаштың даласына жайылды. 
Облысымызға келген құрметті меймандар алғысын 
жаудырып, өз еліне қызылжарлықтардың ыстық 
ықыласын арқалап кетіп жатты. Әлеуметтік желілерде 
тараған осы той туралы қаламгерлердің жазбалалары 
да жүректі жылытады. Осы күндері төрімізде отырған 
меймандардың “Той тойға ұлассын” деген тілегі қабыл 
болса керек, Мағжан тойы тарқар сәтте ақын, Мәжіліс 
депутаты Қазыбек Иса Алаш мұрасын түгендеуге үнемі 
бастамашы болып жүретін “Ақжол” партиясының 
Мағжанға арнап республикалық мүшәйра өткізетінін 
жеткізді. Сонымен қатар қараша айында Түркия 
жұртының Мағжанның 130 жылдығын кең көлемде 
атап өтетіні жайлы мәлім болды.

Диас АЯҒАН, “Soltüstık Qazaqstan”.

(Жалғасы. Басы 1-бетте).

РЕСМИ  БӨЛІМ

№ 
р/с

Қабылдауды жүргізген тұлғаның тегі, 
аты-жөні, лауазымы, жұмыс орны

Қабылдау күні мен 
орны

1 Ерлан Сапарбекұлы Алпысов, облыстық 
мәслихаттың депутаты, «Alabota GCK» 
ЖШС-нің басшысы

5 шілде «AMANAT» 
партиясы аудандық 

филиалының 
қоғамдық қабылдауы, 

Тайынша қ.

2 Анатолий Францевич Сарницкий, 
аудандық мәслихаттың депутаты, «Gck-
Taynsha Astyk» ЖШС-нің директоры

1 шілде Яснополян а/о 
әкімдігі

3 Гүлдана Серікқызы Көпірбаева, аудандық 
мәслихаттың депутаты, Тайынша көп 
бейінді ауданаралық ауруханасының 
учаскелік терапевт дәрігері

3 шілде  «AMANAT» 
партиясы аудандық 

филиалының 
қоғамдық қабылдауы, 

Тайынша қ.

4 Төрехан Ермаханұлы Алмасбаев, аудандық 
мәслихаттың депутаты, «Тиолайн» ЖШС 
директорының орынбасары

5 шілде Келлер а/о 
әкімдігі

5 Сәрсенбай Мұратұлы Бекшенов, аудандық 
мәслихаттың депутаты, Тайынша ауданы 
мәслихатының төрағасы

10 шілде Большеизюм 
а/о әкімдігі

6 Динара Мәлікқызы Рсаева, аудандық 
мәслихаттың депутаты, «Алабота орта 
мектебі» КММ директорының тәрбие ісі 
жөніндегі орынбасары

12 шілде Тихоокеан 
а/о әкімдігі

7 Алмас Жолдасұлы Нұрахмет, аудандық 
мәслихаттың депутаты, «Атамекен» 
кәсіпкерлер палатасы Тайынша аудандық 
филиалының директоры

14 шілде «AMANAT» 
партиясы аудандық 

филиалының 
қоғамдық қабылдауы,  

Тайынша қ.

8 Данил Викторович Долгалев, аудандық 
мәслихаттың депутаты,  «Обуховский ГОК» 
ЖШС-нің директоры

17 шілде ауылдық 
клуб, Многоцветное а.

9 Юрий Васильевич Красноголовый, 
аудандық мәслихаттың депутаты, 
«Зелёные Луга» ЖШС-нің директоры

19 шілде Краснополян 
а/о әкімдігі

10 Людмила Николаевна Журавлёва, 
аудандық мәслихаттың депутаты, 
«Тайынша әлеуметтік қызмет көрсету 
орталығы» КММ-нің директоры

20 шілде Теңдік а/о 
әкімдігі

11 Николай Викторович Брайченко, аудандық 
мәслихаттың депутаты

24 шілде Чкалов а/о 
әкімдігі

12 Бауыржан Иманбайұлы Тасмағанбетов, 
аудандық мәслихаттың депутаты, 
«Агрофирма Эксимнан» ЖШС-нің 
директоры

26 шілде Алабота а/о 
әкімдігі

13 Айгүл Бағдатқызы Әбдірахманова, 
аудандық мәслихаттың депутаты, «ЗИМ-
Экспорт» ЖШС-нің директоры

28 шілде «AMANAT» 
партиясы аудандық 

филиалының 
қоғамдық қабылдауы, 

Тайынша қ.

2023 жылғы шілдеде аудандық мәслихаттың 
төрағасымен,  облыстық және аудандық 

мәслихаттың депутаттарымен азаматтарды                         
ҚАБЫЛДАУ КЕСТЕСІ

Аудандық мәслихат депутаттарының қабылдау уақыты: 
11.00.-ден 13.00.-ге дейін.Мына телефондар арқылы қабылдауға 
алдын-ала жазылуға болады: аудандық мәслихат – 23 4 85, 23 0 72.

1. «СҚО Тайынша ауданы әкімінің аппараты» КММ 22-9-81

2. «СҚО Тайынша ауданы әкімдігінің ауыл шаруашылығы бөлімі» 
КММ

21-4-70

3. «СҚО Тайынша  ауданы әкімдігінің жер қатынастары бөлімі»  
КММ

22-6-97

4. «СҚО Тайынша  ауданы әкімдігінің жұмыспен қамту және 
әлеуметтік бағдарламалар бөлімі»  КММ

79-0-47

5. «СҚО Тайынша  ауданы әкімдігінің кәсіпкерлік бөлімі»  КММ 23-4-18

6. «Солтүстік Қазақстан облысы Тайынша ауданы әкімдігінің дене 
тәрбиесі және спорт бөлімі» КММ

23-6-31

7. «Солтүстік Қазақстан облысы Тайынша ауданы әкімдігінің 
сәулет, құрылыс,  тұрғын үй-коммуналдық шаруашылық, 
жолаушылар көлігі және автомобильдік жолдар бөлімі» КММ

22-5-37

8. «СҚО Тайынша  ауданы әкімдігінің экономика және қаржы 
бөлімі»  КММ

23-5-09

9. «СҚО Тайынша  ауданы әкімдігінің ішкі саясат бөлімі»  КММ 21-7-45

10. «Абай ауылдық округі әкімінің аппараты» КММ 76-7-85

11. «Алабота ауылдық округі әкімінің аппараты» КММ 75-1-97

12. «Амандық ауылдық округі әкімінің аппараты» КММ 42-6-71

13. «Большеизюм ауылдық округі әкімінің аппараты» КММ 32-5-25

14. «Донецк ауылдық округі әкімінің аппараты» КММ 74-2-35

15. «Драгомиров ауылдық округі әкімінің аппараты» КММ 55-3-33

16. «Зеленогай ауылдық округі әкімінің аппараты» КММ 77-3-73

17. «Келлер ауылдық округі әкімінің аппараты» КММ 51-2-03

18. «Киров ауылдық округі әкімінің аппараты» КММ 32-1-48

19. «Краснополян ауылдық округі әкімінің аппараты» КММ 54-2-17

20. «Летовочное ауылдық округі әкімінің аппараты» КММ 52-3-10

21. «Мироновка ауылдық округі әкімінің аппараты» КММ 79-0-22

22. «Рощинск ауылдық округі әкімінің аппараты» КММ 53-7-48

23. «Теңдік ауылдық округі әкімінің аппараты» КММ 42-0-01

24. «Тихоокеан ауылдық округі әкімінің аппараты» КММ 77-1-18

25. «Чермошнян ауылдық округі әкімінің аппараты» КММ 38-2-40

26. «Чкалов ауылдық округі әкімінің аппараты» КММ 70-2-75

27. Яснополян ауылдық округі әкімінің аппараты» КММ 73-3-94

28. «Тайынша қаласы әкімінің аппараты» КММ 22-8-05

СЕНІМ ТЕЛЕФОНДАРЫ

бұл телефондар арқылы мемлекеттік қызметкерлердің 
Қазақстан Республикасы мемлекеттік қызметкерлерінің Этика 
Кодексін бұзуы және сыбайлас жемқорлық  бұзушылықтар жасау  
фактілері туралы хабарлауға болады. 

«СҚО Тайынша ауданы әкімінің аппараты» КММ                              
www.tsh.sko.gov.kz

Мемлекеттік органның 
атауы

Азаматтарды қабылдауды 
жүргізетін тұлғаның Т. А. Ә.

Азаматтарды 
қабылдауды 

жүргізетін тұлғаның 
лауазымы

Азаматтарды 
қабылдау күні мен 

уақыты

Мемлекеттік 
органның орналасқан 

жері
Байланыс 
телефон

«Солтүстік Қазақстан 
облысы Тайынша ауданы 
әкімінің аппараты»  КММ

Әлжанов Берік Ақылжанұлы Аудан әкімі
әр айдың бірінші, 
үшінші сейсенбісі 

10.00-12.00 сағ

Тайынша қ. Қазақстан 
Конституциясы көшесі 

197

2-16-65

Әміренов Асан Амангелдіұлы Аудан әкімінің 
орынбасары

әр айдың  сәрсенбісі 
10.00-13.00 сағ 2-27-47

Дюсембин Еркебұлан Ерболұлы Аудан әкімінің 
орынбасары

әр айдың  дүйсенбісі 
10.00-13.00 сағ 2-29-81

Бәтенова Гүлбаршын Қаhарманқызы Аудан әкімінің 
орынбасары

әр айдың   бейсенбісі 
10.00-13.00 сағ 2-14-86

Абулғазинова Бақыт Бегайқызы Аудан әкімі 
аппаратының басшысы

 айдың  жұмасы 
10.00-13.00 сағ 2-27-00

2023 жылдың IIIтоқсанында Солтүстік Қазақстан облысы Тайынша ауданы әкімімен, оның орынбасарларымен 
және аппарат басшысымен жеке тұлғаларды және заңды тұлғалар өкілдерін жеке қабылдау 

КЕСТЕСІ

Ескертпе: қабылдауға алдын ала жазылу 8 (71536) 22-3-42 телефоны бойынша жүзеге асырылады

Солтүстік Қазақстан облысы Тайынша ауданының Тайынша қаласы мен ауылдық округтердің әкімдерінің 
2023 жылдың III тоқсанында  жеке тұлғаларды және заңды тұлғалар өкілдерін жеке қабылдау кестесі

Мемлекеттік органның атауы
Азаматтарға 

қабылдау жүргізетін 
тұлғаның Т.А.Ә.

Азаматтарға қабылдау 
жүргізетін тұлғаның 

лауазымы
Азаматтарды қабылдау 

күні мен уақыты
Мемлекеттік органның 

орналасқан орны
Байланыс 
телефоны

«Солтүстік Қазақстан облысы 
Тайынша ауданы Абай ауылдық округі 
әкімінің аппараты» КММ

Досмұқанов 
Бейбіт Сырымбетұлы

Абай ауылдық округінің 
әкімі

Сейсенбі, бейсенбі 
10.00 -13.00 сағ

Солтүстік Қазақстан 
облысы Тайынша ауданы 

Қарағаш а.
76-7-85

«Солтүстік Қазақстан облысы 
Тайынша ауданы Алабота ауылдық 
округі әкімінің аппараты» КММ

Жаныбаев 
Қажымхан 

Мерғазезұлы
Алабота ауылдық 

округінің әкімі
Дүйсенбі, сәрсенбі 

09.00 -13.00 сағ
Солтүстік Қазақстан 

облысы Тайынша ауданы 
Аққұдық а.

75-1-97

«Солтүстік Қазақстан облысы 
Тайынша ауданы Амандық ауылдық 
округі әкімінің аппараты» КММ

Тасымов 
Нариман 

Қорқытбайұлы
Амандық ауылдық 

округінің әкімі 
Сейсенбі, бейсенбі 

16.00 -18.00 сағ
Солтүстік Қазақстан 

облысы Тайынша ауданы 
Амандық а.

43-6-68

«Солтүстік Қазақстан облысы Тайынша 
ауданы Большеизюм ауылдық округі 
әкімінің аппараты» КММ

Жүсіпов 
Талғат Абзалұлы

Большеизюм ауылдық 
округінің әкімі

Дүйсенбі, Сәрсенбі 
10.00 -13.00 сағ

Солтүстік Қазақстан 
облысы Тайынша ауданы 

Большой Изюм а.
32-5-25

«Солтүстік Қазақстан облысы 
Тайынша ауданы Донецк ауылдық 
округі әкімінің аппараты» КММ

Кахабаев 
Мұрат 

Мұхамбетқалиұлы
Донецк ауылдық 

округінің әкімі
Дүйсенбі, сәрсенбі  

09.00 -13.00 сағ
Солтүстік Қазақстан 

облысы Тайынша ауданы 
Донецкое а.

74-2-35

«Солтүстік Қазақстан облысы Тайынша 
ауданы Драгомиров ауылдық округі 
әкімінің аппараты» КММ

Әжіғұлов Жұлдыз 
Асылбекұлы

Драгомиров ауылдық 
округінің әкімі

Дүйсенбі   10.00 -13.00 
сағ Жұма 09.00-13.00 

сағ

Солтүстік Қазақстан 
облысы Тайынша ауданы 

Драгомировка а.
55-3-33

«Солтүстік Қазақстан облысы 
Тайынша ауданы Зеленогай ауылдық 
округі әкімінің аппараты» КММ

Мұстаханов Нұрлан 
Сәрсенғалиұлы

Зеленогай ауылдық 
округінің әкімі

Дүйсенбі, сәрсенбі 
10.00 -13.00 сағ

Солтүстік Қазақстан 
облысы Тайынша ауданы 

Зеленый Гай а.
77-3-73

«Солтүстік Қазақстан облысы 
Тайынша ауданы Келлер ауылдық 
округі әкімінің аппараты» КММ

Ілиясов 
Досымжан 

Сұлтанбекұлы
Келлер ауылдық 

округінің әкімі
Дүйсенбі, сейсенбі 

10.00 -18.30 сағ
Солтүстік Қазақстан 

облысы Тайынша ауданы 
Келлеровка а.

79-0-87

«Солтүстік Қазақстан облысы Тайынша 
ауданы Киров ауылдық округі әкімінің 
аппараты» КММ

Көпербаев 
Рыспек Әлібекұлы

Кирово ауылдық 
округінің әкімі

Сейсенбі, жұма 
10.00 -13.00 сағ

Солтүстік Қазақстан 
облысы Тайынша ауданы 

Кирово а.
32-3-13

«Солтүстік Қазақстан облысы Тайынша 
ауданы Краснополян ауылдық округі 
әкімінің аппараты» КММ

Жомартов 
Талғат Базарбайұлы

Краснополян ауылдық 
округінің әкімі

Дүйсенбі, жұма 
10.00 -13.00 сағ

Солтүстік Қазақстан 
облысы Тайынша ауданы 

Красная Поляна а.
54-2-17

«Солтүстік Қазақстан облысы Тайынша 
ауданы Летовочный ауылдық округі 
әкімінің аппараты» КММ

Куровский  
Владимир 

Николаевич
Летовочный ауылдық 

округінің әкімі
Сейсенбі, Бейсенбі 

15.00 -18.00 сағ
Солтүстік Қазақстан 

облысы Тайынша ауданы 
Летовочное а.

52-3-10

«Солтүстік Қазақстан облысы 
Тайынша ауданы Мироновка ауылдық 
округі әкімінің аппараты» КММ

Ысқақов 
Кемел Оралбайұлы 

Мироновка ауылдық 
округінің әкімі

Сейсенбі, бейсенбі 
10.00 -12.00 сағ

Солтүстік Қазақстан 
облысы Тайынша ауданы 

Мироновка а.
79-0-22

«Солтүстік Қазақстан облысы 
Тайынша ауданы Рощинск ауылдық 
округі әкімінің аппараты» КММ

Ғалиев 
Абылайхан 

Файзурахманұлы
Рощинск ауылдық 

округінің әкімі
Дүйсенбі, сәрсенбі  

09.00 -12.00 сағ
Солтүстік Қазақстан 

облысы Тайынша ауданы 
Рощинское а.

53-7-48

«Солтүстік Қазақстан облысы 
Тайынша ауданы Теңдік ауылдық 
округі әкімінің аппараты» КММ

Қасқұлақов 
Ержан Қайыржанұлы

Теңдік ауылдық 
округінің әкімі

Дүйсенбі, сәрсенбі 
10.00 -13.00 сағ

Солтүстік Қазақстан 
облысы Тайынша ауданы 

Теңдік а.
42-0-01

«Солтүстік Қазақстан облысы 
Тайынша ауданы Тихоокеан ауылдық 
округі әкімінің аппараты» КММ

Бәкіров 
Ерлан Михашұлы

Тихоокеан ауылдық 
округінің әкімі

Дүйсенбі, сәрсенбі 
10.00 -13.00 сағ

Солтүстік Қазақстан 
облысы Тайынша ауданы 

Тихоокеанское а.
77-1-88

«Солтүстік Қазақстан облысы Тайынша 
ауданы Чермошнян ауылдық округі 
әкімінің аппараты» КММ

Ищанов 
Қайыргелді 
Танатарұлы

Чермошнян ауылдық 
округінің әкімі  

Сәрсембі, жұма 
09.00-13.00 сағ

Солтүстік Қазақстан 
облысы Тайынша ауданы 

Чермошнянка а.
38-4-60

«Солтүстік Қазақстан облысы 
Тайынша ауданы Чкалов ауылдық 
округі әкімінің аппараты» КММ

Сәдуақасов 
Сәкен Төкенұлы

Чкалов ауылдық 
округінің әкімі

Дүйсенбі, жұма 
10.00 -13.00 сағ

Солтүстік Қазақстан 
облысы Тайынша ауданы 

Чкалово а. 
70-2-75

«Солтүстік Қазақстан облысы 
Тайынша ауданы Яснополян ауылдық 
округі әкімінің аппараты» КММ

Темірбаев Ермұқан 
Нұрмұқанұлы

Яснополян ауылдық 
округінің әкімі

Сейсенбі, бейсенбі 
10.00 -13.00 сағ

Солтүстік Қазақстан 
облысы Тайынша ауданы 

Ясная Поляна а.
73-3-94

«Солтүстік Қазақстан облысы 
Тайынша ауданы Тайынша қаласы 
әкімінің аппараты» КММ

Шпаковский 
Валерий 

Анатольевич 
Бөкенов  Жасұлан 

Баймұратұлы

Тайынша қаласының 
әкімі Қала әкімінің 

орынбасары

Дүйсенбі, жұма 
14.30 -18.00 сағ 

Сейсенбі,  бейсенбі 
14.30-18.00 сағ

Солтүстік Қазақстан 
облысы Тайынша ауданы 
Тайынша қ.  Центральный 

бұрылысы, 2

22-6-05    
22-8-05

Солтүстік Қазақстан облысы Тайынша ауданы жергілікті атқарушы органдары басшыларының 
2023 жылдың III тоқсанында  жеке тұлғаларды және заңды тұлғалар өкілдерін жеке қабылдау кестесі

Мемлекеттік органның атауы
Азаматтарға 

қабылдау жүргізетін 
тұлғаның Т.А.Ә.

Азаматтарға 
қабылдау жүргізетін 
тұлғаның лауазымы

Азаматтарды 
қабылдау күні мен 

уақыты

Мемлекеттік органның 
орналасқан орны

Байланыс 
телефоны

«Солтүстік Қазақстан облысы Тайынша 
ауданы әкімдігінің ауыл шаруашылығы 
бөлімі» КММ

Хамзина Айгүл 
Ермекбайқызы Бөлім басшысы Бейсенбі 

10.00-13.00 сағ    

Солтүстік Қазақстан 
облысы Тайынша 
ауданы, Тайынша 

қ., Қазақстан 
Конституциясы көшесі, 

206

21-4-70

«Солтүстік Қазақстан облысы Тайынша 
ауданы әкімдігінің жер қатынастары бөлімі» 
КММ

Бура Андрей 
Николаевич Бөлім басшысы

Жұма  
10.00 -13.00 сағ 
14.30-16.30 сағ

Солтүстік Қазақстан 
облысы Тайынша 
ауданы, Тайынша 

қ., Қазақстан 
Конституциясы көшесі, 

206

22-1-85

«Солтүстік Қазақстан облысы Тайынша 
ауданы әкімдігінің жұмыспен қамту және 
әлеуметттік бағдарламалар бөлімі» КММ

Потапова 
Маргарита 

Ильинична бос орын

Бөлім басшысының 
м.а. Бөлім 

басшысының 
орынбасары

Дүйсенбі, жұма 
10.00 -13.00 сағ 

Сейсенбі, бейсенбі       
10.00-13.00 сағ.

Солтүстік Қазақстан 
облысы Тайынша 
ауданы, Тайынша 

қ., Қазақстан 
Конституциясы көшесі 

203

21-0-22  
79-0-47

«Солтүстік Қазақстан облысы Тайынша 
ауданы әкімдігінің кәсіпкерлік бөлімі» КММ

Голубь Наталья 
Викторовна Бөлім басшысы

Дүйсенбі     
10.00 -13.00 сағ 

сәрсенбі  
10.00 -12.00 сағ

Солтүстік Қазақстан 
облысы Тайынша 
ауданы, Тайынша 

қ., Қазақстан 
Конституциясы көшесі, 

206

23-4-18

«Солтүстік Қазақстан облысы Тайынша 
ауданының мәдениет, тілдерді дамыту, дене 
тәрбиесі және спорт  бөлімі» КММ

Сағындықова 
Гүлмира Бәкібайқызы Бөлім басшысы Дүйсенбі  

14.00 -18.00 сағ

Солтүстік Қазақстан 
облысы Тайынша 

ауданы, Тайынша қ., 
Пролетар көшесі,  193

23-7-94

«Солтүстік Қазақстан облысы Тайынша 
ауданы әкімдігінің сәулет, құрылыс,  тұрғын 
үй-коммуналдық шаруашылық, жолаушылар 
көлігі және автомобильдік жолдар бөлімі» 
КММ

Руденко Дмитрий 
Владимирович Бөлім басшысы Бейсенбі 

16.00 -18.00 сағ

Солтүстік Қазақстан 
облысы Тайынша 

ауданы, Тайынша қ., 
Астана көшесі, 176

22-5-37

«Солтүстік Қазақстан облысы Тайынша 
ауданы  әкімдігінің экономика және қаржы 
бөлімі» КММ

Сәрсембаев Бекболат 
Әкімбайұлы 

Жәкенова Айнагүл 
Сағатқызы

Бөлім басшысы 
Бөлім басшысының 

орынбасары

Сейсенбі 09.00 -13.00 
сағ Сәрсенбі  14.00 
-18.00 сағ Сейсенбі      

14.00-18.00 сағ. 
Сәрсенбі  09.00-13.00 

сағ.

Солтүстік Қазақстан 
облысы Тайынша 
ауданы, Тайынша 
қ., Центральный 

бұрылысы, 2

23-5-09    
21-6-43

«Солтүстік Қазақстан облысы Тайынша 
ауданы әкімдігінің ішкі саясат бөлімі» КММ

Жумабаева Асем  
Каирбековна

Бөлім басшысының 
м.а.

Сәрсенбі  
10.00 -18.00 сағ 

Солтүстік Қазақстан 
облысы Тайынша 

2014 жылдан бері 23 маусым елімізде мемлекеттік қызметші күні 
ретінде атап өтіліп келеді. Бұл атаулы күннің тарихы ХХІ ғасырдан бастау 
алады. 2003 жылдың наурызында БҰҰ Бас Ассамблеясы 23 маусымды 
Мемлекеттік қызмет күні деп жариялаған қарар қабылдаған болатын.

Қазақстан Республикасының президенті Қ.К.Тоқаев өзінің берген 
сұхбатында мемлекеттік қызметшілердің жұмыстарының негізгі 
принциптері адалдық, кәсібилік, құзыреттілік, ашықтық болуы керектігін 
және мемлекеттік қызметшінің басты мақсаты азаматтардың әл-ауқатын 
жақсарту болып табылатынын атап көрсетті. Осы қасиеттерге ие, 
мемлекеттік қызметте 17 жылдай еңбектеніп жүргендердің бірі – Чкалов 
ауылдық округі әкімдігінің ұйымдастыру жұмысы жөніндегі құрылымдық 
бөлімшесінің басшысы Алмагүл Исламбекқызы Сатымғалиева.

Алмагүл Исламбекқызы 1962 жылы Солтүстік Қазақстан облысы, 
Тайынша ауданының Шұңқыркөл ауылында дүниеге келген. 1990 жылы 
Қарағанды қаласының экономика институтын үздік дипломмен аяқтады. 

Еңбек жолын  1990 жылы бухгалтер қызметінен бастап, 2006 жылы 
Чкалов ауылдық округі әкімдігіне мемлекеттік қызметші лауазымына 
тағайындалып, бүгінгі күні бас маман лауазымында жұмыс жасап келеді. 

Білімі мен біліктілігінің арқасында жан-жақты, жауапкершілігі мол, 
өзінің жұмыс жасап жатқан саласы бойынша Қазақстан Республикасының 
нормативтік құқықтық актілерін жетік меңгерген, мемлекеттік қызметтегі 
іс-әрекетіне жауаптылықпен қарап, жоғары орындаушылық көрсетіп, 
өзіне талап қоя білетін, тәртіп пен адамгершілікті ту еткен маман.

Мемлекеттік және қоғамдық қызметте сіңірген еңбегі, елдің әлеуметтік-экономикалық және мәдени дамуына қосқан 
елеулі үлесі үшін бірнеше мәрте Аудан әкімінің алғыс хаттарымен марапатталды. 

 – Мемлекеттік қызметшілер кәсбіи білімі терең, оны тәжірибеде қолдана білуі, жауапкершілігі мол, әділ, адал және төзімді 
болуы керек деп ойлаймын. Тәжірибе жинақтау, үйрену, іздену – кәсіби маманның көрсеткіші, – дейді кейіпкеріміз Алмагүл 
Исламбекқызы.

Жақсы маман атану – белгілі бір дайындықты, жауапкершілікті талап ететін қызметтің маңызды бөлігі. Ал өз қызметіне 
барынша мұқият қарайтын Алмагүл Исламбекқызы мемлекеттік қызмет саласында аянбай еңбек етіп келеді. Жұмысында кәсіби 
маман, Алмагүл Исламбекқызы ұлы Жәнібекке де жақсы тәрбие мен жоғары білім беріп, бүгінгі күні Жәнібек Көкшетау қалалық 
ауруханасының реаниматолог дәрігері. Білікті маман, аяулы ана, Асфендияр атты немеренің әжесі Алмагүл Исламбекқызының 
жас мамандарға үйретері көп. 

Әр саланың өз маңызы, артылар жүгі, міндеті бар. Салмағын сараптап, жауапкершілікті сезіне білген қызметкер үшін істің 
ауыры болмайды дегендей, Алмагүл Исламбекқызы секілді барша мемлекеттік қызметшілердің абыройына, қызметіне сенім 
артуға болады. 

Жанаргүл МҰРАТҚЫЗЫ, тілші.

2014 жылдан бері 23 маусым елімізде мемлекеттік қызметші күні 

МЕМЛЕКЕТТІК  ҚЫЗМЕТ –
АБЫРОЙЛЫ  МІНДЕТ

ҚР Қаржы нарығын реттеу және дамыту агенттігінің 
деректері бойынша 2023 жылғы наурызда 1 191,3 млрд 
теңгеге жаңа тұтынушылық кредиттер берілді, бұл өткен 
аймен салыстырғанда 20,3%-ға артық. Тек тұтынушылық 
мақсаттарға 850,2 млрд теңге берілді, бұл өткен аймен 
салыстырғанда 18,8%-ға артық. Көріп отырғанымыздай, 
тұтынушылық кредиттерге сұраныс өсіп келеді, қарыз 
алу кезінде сіздің тәуекелдеріңізді азайту үшін біз негізгі 
қағидалармен танысуды ұсынамыз.

Кредиттің мақсатын анықтаңыз
Ең алдымен кредитордан қандай мақсаттар үшін қарыз 

алатыныңызды анықтаңыз. Қарызды ресімдеудің негізгі мақсаты 
сіздің жедел тілектеріңізді орындау емес, белгілі бір қаржылық 
мәселелерді шешу болуы тиіс екенін есте ұстаған жөн. Мысалы, 
егер сіз біліктілікті арттыру үшін кредит ресімдесеңіз, онда 
болашақта бұл шығындар еңбек нарығындағы «құныңызды» 
арттырады, кредит алып ресімделген соңғы үлгідегі гаджет 
белгілі бір уақыттан кейін ескіреді және оның құны сіз ресімдеген 
қарыз сомасынан әлдеқайда арзан болады.Сондықтан, 
әрқашан, қандай да бір мақсатқа кредит алмас бұрын, мұқият  
ойланған дұрыс. Кемшіліктері мен артықшылықтарын өлшеп, 
шығындарыңыз бен кірістеріңізді есептеңіз. Егер сіз жұмыс 
орнын ауыстыруды немесе демалысқа кетуді жоспарласаңыз, 
онда бұл кредит алудың ең жақсы уақыты емес шығар. Қарыз 
бойынша төлемдер төлем кестесіне сәйкес жасалуы керек екенін 
түсіну маңызды. Кредиттің сіздің бюджетіңізге сәйкес келетінін 
анықтау үшін сіз ай сайынғы төлем мөлшерін білуіңіз керек. 
Банкке ай сайын төленетін жалпы сома сіздің кірісіңіздің 20-30%-
ынан аспайтын кезде өте қолайлы.

Бірнеше кредиттік ұйымның ұсыныстарын салыстырыңыз
Өзінің төлем қабілеттілігін және қарыздың орындылығын 

бағалаудан басқа, бірнеше банктердегі немесе МҚҰ-дағы 
кредиттер бойынша талаптарды талдау қажет.Бүгінгі күні 
онлайн кредиттер өте танымал, оларды қарыз алушыға 
арнайы талаптарсыз «15 минут» ішінде алуға болады. Бірақ 
мұндай кредиттердің пайыздық мөлшерлемесі өте жоғары 
болатынын есте ұстаған жөн, өйткені мұндай қарыздың құнына 
қайтарылмаудың барлық ықтимал тәуекелі енгізілген.Сондай-ақ, 
интернет кеңістігінде 0%-бен деп жарнамаланатын кредиттер жиі 
кездеседі. Мемлекеттік қолдау бағдарламаларын қоспағанда, 
мұндай қарыздарды беру тиімсіз, сондықтан мұндай кредиттер 
қарыздың барлық сомасына есептелетін үлкен комиссияларды 
білдіреді немесе бұл алаяқтық схемалар болуы мүмкін.

Тек жарнамаға немесе туыстарыңыз бен таныстарыңыздың 
кеңестерін тыңдауға сенбеуіңіз керек. Қарыздың барлық 
талаптарын өз бетіңізше зерттеп, дұрыс таңдау жасаңыз. 
Банктердің кредиттің талаптарына қатысты толық ақпаратты 
ашу міндеті заңнамалық тұрғыдан көзделген. Яғни, банк шарт 
жасасқанға дейін сізде туындаған мәселелер бойынша, оның 
ішінде ЖТСМ мөлшері және кредитті өтеу әдісі бойынша кеңес 
беруге міндетті.

ЖТСМ номиналды сыйақы мөлшерлемесінен несімен 
ерекшеленеді?

Қарыз алушы кредит алу қарыз сомасын, есептелген 
сыйақыны (номиналды мөлшерлемені) қайтарумен ғана емес, 
сондай-ақ қарызға қызмет көрсетуге байланысты өзге де 
комиссияларды, төлемдерді төлеумен де байланысты екенін 
білуі қажет.

ЖТСМ – бұл банк пен МҚҰ қызметтері бойынша дәйекті, 
жылдық, тиімді, салыстырмалы есептеудегі (нақты құны) сыйақы 
мөлшерлемесі, оған қарызды беруге және қызмет көрсетуге 
байланысты барлық комиссиялар, төлемдер, яғни кредит 
бойынша артық төлемнің нақты көрсеткіші кіреді.

Номиналды мөлшерлеме – бұл комиссиялар мен басқа 
төлемдерді есепке алмағанда, қарызды пайдаланғаны үшін ай 
сайынғы сыйақы есептелетін мөлшерлеме.

Сондықтан ЖТСМ банктің кредит бойынша сыйақысын 

(пайыздарды) ғана емес, сонымен қатар қарызды беруге және 
қызмет көрсетуге байланысты барлық басқа комиссияларды, 
төлемдерді ескеретін негізгі мөлшерлеме болып табылады.
Осыған байланысты номиналды пайыздық мөлшерлемеге 
назар аудару қажет, ол ЖТСМ-ды емес, тек пайыздарды (банктің 
сыйақысын) ғана ескереді. 

Сізге ыңғайлы өтеу әдісін таңдаңыз
Негізінен банктер барлық жерде аннуитеттік әдісті ұсынады, 

онда кредит мерзімі ішінде қарыз алушы ай сайын тең төлемдерді 
төлейді және негізгі қарыз өсім бойынша өтеледі.Сондай-ақ, 
негізгі қарыз біркелкі төленетін сараланған әдіс бар, ол кезде  
төлемдер мөлшері азаяды. Бұл әдісті таңдағанда, отбасының 
жалпы кірісі  аннуитетке қарағанда төрттен бір бөлігін құрауы 
керек.

Өтеу әдісін таңдау қарыз алушының қалауына ғана 
негізделмейді, өйткені ол сұралған қарыз өлшемдеріне және 
қарыз алушының оны ай сайын өтеу қабілетіне байланысты.

Кредит беру мерзіміне назар аударыңыз
Артық төлем сомасы оларға байланысты, егер кредит беру 

мерзімі ұзағырақ болса, онда қарыз бойынша артық төлем көп 
болады. Банк менеджерінен қарызды ішінара немесе толық 
мерзімінен бұрын өтеу талаптарының қандай екенін, атап 
айтқанда айыппұлдар мен артық төлемдерсіз кез келген кезеңде 
мерзімінен бұрын өтеу мүмкіндігі бар-жоғын нақтылаңыз.

Банк заңнамасына сәйкес, банктердің қарыздарды 
мерзімінен бұрын өтегені үшін айыпақыны немесе айыппұл 
санкцияларының өзге де түрлерін алуға құқығы жоқ. Бұған 
негізгі борышты ішінара мерзімінен бұрын өтеу немесе толық 
мерзімінен бұрын өтеу жағдайлары, яғни бір жылға дейінгі 
мерзімге берілген қарызды алған күннен бастап алты айға дейін 
және бір жылдан астам мерзімге берілген қарызды алған күннен 
бастап бір жылға дейінгі жағдайлар жатпайды. Бұл ретте сіз 
банкке пайыздарды кредитті пайдаланудың нақты күндері үшін 
ғана төлейсіз.

Кредиттік шартқа қол қоймас бұрын оны зерделеңіз
Талаптарды  мұқият зерделегеннен кейін ғана шартқа қол 

қою өте маңызды! Егер бір жағдайлар түсініксіз болса, банк 
менеджерінен сұраңыз, егер мүмкін болса, заңгермен кеңесіңіз. 
Менеджерге кредит беру талаптары, тараптардың құқықтары 
мен міндеттері, оның ішінде төлем мерзімін кешіктірген жағдайда 
оның салдары туралы кез келген нақтылаушы сұрақтарды 
қоюдан ұялмаңыз.Банк алдындағы міндеттемелерді орындамау 
нашар кредиттік тарихқа әкелуі мүмкін екенін есте ұстаған жөн. 
Қазақстанда екі кредиттік бюро – Мемлекеттік кредиттік бюро 
(МКБ) және Бірінші кредиттік бюро (БКБ) жұмыс істейді, олар 
кредиттік тарихты қалыптастырады, бірақ дербес түрде кредиттік 
есептерге өзгерістер енгізбейді. Мұны ақпарат жеткізушілер, яғни 
банктер, микроқаржылық қызметті жүзеге асыратын ұйымдар 
және тауарларды кредитке немесе бөліп-төлеуге сататын өзге де 
тұлғалар жасайды. Жеке кредиттік есепті мыналар арқылы алуға 
болады:

- Мемлекеттік кредиттік бюроның сайты - id.mkb.kz;
- Бірінші кредиттік бюроның сайты және мобильді қосымшасы 

- www.1cb.kz;
- Электрондық үкімет сайты www.egov.kz;
- тұрғылықты жері бойынша Халыққа қызмет көрсету 

орталықтарында (ХҚКО).Сондықтан, әрқашан, қандай да 
бір мақсатқа кредит алмас бұрын, мұқият ойланыңыз. Дәл 
қазір ол сізге қажет пе және ол үшін ұзақ мерзімді қаржылық 
міндеттемелер қабылдау керек пе? Өйткені, өмірді болжау 
мүмкін емес және әр түрлі жағдайларға байланысты сіз бірден 
жұмысыңыздан, кірістеріңізден айырылып, нәтижесінде кредит 
төлеуді тоқтатып, кредиттік тарихыңызды бұза аласыз. Кредитті 
төлемеу қаупі барлық адамда, тіпті өте табысты адамдарда да 
бар.

ҚР реттеу агенттігі және Қаржы нарығын дамыту

КРЕДИТ АЛУДЫҢ ҚАЖЕТІ ЖОҚ ЕКЕНІН  
ҚАЛАЙ ТҮСІНУГЕ БОЛАДЫ....

Мемлекет басшысы Қасым-Жомарт Тоқаев 
халыққа арнаған Жолдауында Үкімет алдына 
экологияны жақсарту, жаңартылатын энергия 
көздерін пайдалануды кеңейту, қоршаған ортаны 
сақтау ісін дәріптеу талаптарын қойып, “Бірге – 
таза Қазақстан” жобасының мәнін ашып көрсетті. 

Парламентке Экологиялық кодекстің жаңа 
редакциясын талқылап, қабылдау жүктелді. 
Жолдауда экология, ауа тазалығы жайына ерекше 
көңіл бөлініп, осыған орай мейлінше ластанған 10 
қаланы ортамерзімді кезеңде газға немесе баламалы 
қуат көздеріне көшіруге, жаңа технологиялар мен 
цифрландыру есебінен су ресурсы тапшылығын 
жоюға айрықша маңыз берілді. “Жасыл экономиканы” 
дамыту, қоршаған ортаны қорғау еліміздің жаңа 
экономикалық бағдарының жеті қағидатының біріне 
жатқызылды.   Президент былтыр Астанада өткен 
Азиядағы өзара ықпалдастық және сенім шаралары 
жөніндегі кеңестің саммитінде 2024 жылы экология 
мәселелері бойынша конференция өткізуді ұсынды. 
Саммитте сөйлеген сөзінде: “Климаттың өзгеруі уақыт 
өткен сайын болжап білуі қиын әрі зардабы ауыр 
табиғат апаттарына алып келеді. 2021 жылы Азияда 
мұндай жағдайлардан 57 млн. адам зардап шекті. 
2050 жылға қарай Азия экономикасына осындай 
табиғи катаклизмдерден келетін ықтимал залал 
жалпы ішкі өнімнің 26 пайызына дейін жетуі мүмкін. 
Таяуда Пәкістандағы жойқын су тасқыны орасан зор 
гуманитарлық апатқа ұшыратты. Климаттық дағдарыс 
әскери қақтығыстарға алып келіп, алапат әрі басқаруға 
келмейтін миграциялық нөпірдің катализаторына 
айналуы ықтимал”, – деді Мемлекет басшысы.

Әр қазақстандық азамат атақты диқан Ыбырай 
Жақаевтың: “Біз табиғаттың өзін қайта түлететін 
ұрпақпыз. Жер, су, ауа – адам баласының ұрпағынан-
ұрпағына мұра болып келе жатқан мол қазына. 
Олай болса, әр ағашты, әрбір бұтақты, жалғыз дәнді 
де ыждағаттылықпен сақтау, қамқор болу – басты 
міндеттің бірі”, – деген сөзін көкейге түйе отырып, 
қоршаған ортаны көздің қарашығындай күтіп-ұстауды 
берік ұстанымы мен абзал борышына айналдырса 
деген игі тілегіміз бар. Сарапшылардың айтуынша, 
Қазақстан бойынша қалдықтарды өңдеу үлесі әлі 
де төмен – 15-18 пайыз ғана. Еуропа елдерінде 
бұл көрсеткіш екі есе көп. “Жасыл экономика” 
тұжырымдамасына сәйкес, бұл мөлшерді 2030 жылға 
таман 40 пайызға жеткізу міндеті тұр.

Республиканың басқа өңірлерімен салыстырғанда, 
біздің облыс аумағындағы экологиялық ахуал 
тұрақты. Солай екен деп жайбарақаттыққа салынуға 
болмайды. Экологиялық мәселелерді кешенді түрде 
шешудің жол картасы бекітіліп, 7 бағыт бойынша 17 
іс-шара қарастырылған. Олар – атмосфера шығатын 
ластаушы заттардың эмиссияларын қысқарту, жасыл 
белдеуді дамыту, көгалдандыру және абаттандыру, 
қалдықтарды басқару, су ресурстарын реттеу, 
радиактивті ластануларды азайту, жер қойнауын 
тиімді пайдалану, қоршаған ортаның жай-күйін 
бақылау. Бүгінде сарқынды су жинағыш тоғанның 
күкіртсутегімен ластануын болдырмау үшін жасыл 
микробалдыр – хлорелланың көмегімен биологиялық 
оңалту технологиясы қолданылуда. “Қызылжар су” 
ЖШС-ның қаражаты есебінен жүзеге асырылатын 
жобаның жалпы құны – 124,6 млн. теңге. 2021 жылы 
4 млн. литр алғашқы микробалдыр концентраты 
жіберілді. Тұрақты мониторинг жүргізу барысында су 
сапасының жақсарғаны байқалды. Декарбонизация, 
яғни көмірқышқыл газының шығарылуын азайту 
қоршаған ортаға зиянды әсерді едәуір төмендетуге 
мүмкіндік береді. Жеке және заңды тұлғалар, сондай-
ақ қоршаған ортаны қорғау саласында мемлекеттік 
реттеуді және табиғи ресурстарды пайдалану 
саласында мемлекеттік басқаруды жүзеге асыратын 
мемлекеттік органдар    Экологиялық кодексте 
реттелетін қатынастардың қатысушылары болып 
табылатындықтан, қоршаған ортаны ластаудың 
және оған кез келген басқа да залал келтіруді 
болдырмау жөнінде алдын алу, залалды өтеу, 
жауаптылықтан бұлтартпау, қауіпсіздікті қамтамасыз 
ету, экологиялық таза және ресурс үнемдеуші 
технологияларды қолдану, өндіріс және тұтыну 
қалдықтарын қайталама ресурстар ретінде пайдалану 
басымдығы қағидаттарын бұлжытпай орындауға 
міндетті. Экологиялық тепе-теңдікті орнықтыру, 
бұзбау өнеркәсіптегі техникалық және технологиялық 
озық жүйеге де көп байланысты. Қоршаған ортаға 
лас заттарды таратудың негізгі көзі – энергетика 
нысандары, өнеркәсіп орындары, автокөліктер. Облыс 
орталығында орналасқан “СевКазЭнерго” ЖШС-ның 
еншілес компаниялары арқылы сыртқа барлық зиянды 
заттардың 48 пайыздайы шығарылады. Табиғатқа 
зиян келтірілген жағдайда табиғат пайдаланушы 
оны бастапқы қалпына келтіруге міндетті. Озық 
технологияларды енгізген кәсіпорындар эмиссиялық 

Гүл ЖАМАШҚЫЗЫ, Тайынша таңы

төлемнен босатылады.
Экология саласында өндіріс және тұтыну 

қалдықтарын басқаруда дамыған елдер 
инновациялық жобаларға әлдеқашан көшіп кетсе, 
Қазақстанда ол әлі басты проблема саналады. 
Түйткілді жайттарды барынша азайту мақсатында 
9 ауданда тұрмыстық қалдықтар полигондарын 
салу көзделген. Қолданыстағы полигондарды 
экологиялық заңнаманың талаптарына сәйкес 
ресімдеу мүмкін болмай отыр. Осыған байланысты 
аудан орталықтары мен ірі елді мекендер үшін 
8 полигон құрылысының жобалық-сметалық 
құжаттары әзірленді. Жобаларды іске асыру құны 
– шамамен 8 млрд. теңге. Полигон мәселесі облыс 
орталығына жақын орналасқан Қызылжар ауданы 
тұрғындарының да алаңдаушылығын туғызып 
отыр. Қазіргі уақытта аудан әкімдігі жер учаскесін 
бөліп, қалдықтарды заманауи сұрыптау және кәдеге 
жарату технологиясы бойынша мәселені шешуді 
қарастыруда. Жол картасы негізінде қалдықты 
бөлек жинау қолға алынды. Петропавл қаласында 
1124 контейнер, макулатураға арналған 800 экобокс 
орнатылған. Қайталама шикізат қабылдайтын 8, 
электрондық және электр жабдықтарын жинауға 
арналған 1 мобильді пункт жұмыс істейді.2022 
жылы өндірушілердің субсидиялау бойынша 
міндеттемелерінің орындалмауына байланысты 
(“РимКазАгро” ЖШС) контейнерлердің 70, 
экобокстардың 50 пайызы алынып тасталды, 
шикізат қабылдайтын бір пункт (“LS Petropavlovsk” 
ЖШС) жабылды. 

Ақжар және Ғабит Мүсірепов атындағы 
аудандарда 2 кәсіпкер өз қызметін тоқтатуға мәжбүр 
болды. Экология және табиғи ресурстар министрлігі 
деңгейінде қалдықтарды басқару саласындағы 
кәсіпорындарды қолдау үшін биыл заңнамаға 
түзетулер енгізу жөніндегі барлық қажетті іс-
шаралар аяқталғаннан кейін шығындарды өтеу 
тетігі қайта қарастырылмақ. 324 контейнер және 
400 экобокс қойылып, қайта өңделетін шикізатты 
қабылдауды 7 пункт жүзеге асырады. 6 ауданда 
қайталама шикізат жиналады. Аумақты дамыту 
бағдарламасына орай жыл аяғына дейін қоқысты 
қайта өңдеу және кәдеге жарату үлесі 23,5 пайызды 
құрауы тиіс. Былтыр бұл көрсеткіш 18,3 пайыз 
болған. Қажетті инфрақұрылымды тиісті түрде 
дамыта отырып және кәсіпкерлік субъектілерін 
кеңінен тарту арқылы барлық мүмкіндіктерді 
қарастыратын боламыз. Өкінішке қарай, қатты 
қалдықтарды рұқсат етілмеген орындарға үйіп-
төгу әлі тыйылмай келеді. Ғарыштық мониторинг 
құралдары арқылы 232 рұқсатсыз орналастыру 
орны анықталды, атап айтатын болсақ, Петропавл 
қаласында – 6, Айыртау ауданында –19, Аққайың 
ауданында – 28, Есіл ауданында – 3, Мағжан 
Жұмабаев ауданында – 4, Қызылжар ауданында – 
97, Мамлют ауданында – 26, Тайынша ауданында 
– 49. Бұлардың 97 пайызы жойылды. Тұрғын үй-
коммуналдық шаруашылығы саласындағы кәріз 
желілерін салу, жаңғырту жөніндегі іс-шаралардың 
ауқымы кең. Новоишимка ауылында кәріз желілері 
мен тазарту нысандарының құрылысы жүргізілді. 
Жоба құны – 3,179 млрд. теңге. Биыл инженерлік 
желілерді іске қосуреттеу жұмыстарына қосымша 
225 млн.теңге қарастырылды. Бекітілген кестеге 
сәйкес, кәріз-тазарту құрылыстарын салу жобаларын 
іске асырудың жол карталары әзірленген. Булаево, 
Мамлютка, Тайынша қалаларында кәріздік-тазарту 
қондырғылары салынады. Оның технологиялық 
схемаларын жаңғыртуды аяқтау үшін арнайы 
тапсырма қабылданып, техникалық тексерулер 
жүргізіледі. Және де бекітілген кестеге сәйкес 
жаңғырту жөніндегі барлық жобалар республикалық 
бюджеттен берілетін трансферттер есебінен 
іске асырылады. Облыстың су объектілерінің 
ластануын, бітелуін және сарқылуын болдырмау 
мақсатында су қорғау аймақтары мен белдеулері 
белгіленген. Жембарақ және Мұқыр өзендеріне 
су қорғау аймақтары мен белдеулер орнатылды. 
Шудасай өзенінің учаскесінде, Аралтөбе және 
Қамысақты өзендерінде су қорғау аймақтары мен 
белдеулерінің жобалары әзірленді. Биыл Шарық 
өзенінің су қорғау аймақтары мен белдеулерінің 
жобасы рәсімделеді. Барлығы 81 су объектісінде су 
қорғау аймақтары мен белдеулері бар. Атмосфераға 
ластаушы заттардың эмиссияларын қысқарту, 
жасыл белдеуді дамыту, су ресурстарын реттеу, 
қоршаған ортаның жай-күйіне тиісті мониторинг 
жүргізу жөніндегі жол картасында белгіленген іс-
шаралар жоспарлы түрде іске асырылатын болады.

Бейбіт ИСМАНОВ,
облыстық табиғи ресурстар және                                            

табиғат пайдалануды реттеу басқармасының 
басшысы.

ТАЗА ҚАЗАҚСТАН
Мемлекеттік қызмет - бұл қоғам 

мен мемлекеттің жеке адамдарға 
деген сенімін көрсететін құрметті 
қызмет. Халықтың әл-ауқатын, 
ахуалын арттыру мемлекеттік аппарат 
ішіндегі қажырлы еңбектің нәтижесі 
болып табылады. Мемлекеттік 
қызметтегі әрбір маман жауапты 
жолды таңдағанын ескере отырып, өз 
рөлінің маңыздылығын түсінуі керек. 
Олар шынайы патриотизмді, әділдік 
пен адалдықты бейнелеуі жөн. 
Мемлекет басшысы атап өткендей, 
ел мемлекеттік қызметті дамытудың 
жаңа кезеңіне қадам басқандықтан, 
тиімділікке, ашықтыққа және 
адамдардың қажеттіліктеріне сәйкес 
келетін жауапты қызметке басымдық 
беру өте маңызды.

Мемлекеттік қызметкер күніне 
орай біз қоғамымыздың үздіксіз 
үрдісін қамтамасыз етіп,туған 
жері мен өзінің туған елі үшін 
тынымсыз жұмыс істейтін,тұрған 
өңіріне шынымен де өз еңбек үлесін қосып 
жүрген аттары көбіне айтылмай қалатын бүгінгі 
күннің батырларына  құрмет көрсетеміз.. Бүгінгі 
біздің кейіпкеріміз,үлгілі мемлекеттік қызметкер, 
жерлесіміз, Тайынша қаласының әкімі Валерий 
Шпаковский. 

Әкім ретінде ол өзіне жүктелген мемлекттік 
қызметті абыроймен атқарып жүр. Халық 
арасында болып, олардың жағдайымен күнделікті 
танысып отыруды да әдетке айналдырған.Арнайы 
қабылдауға келген азаматтардың да көңілінен 
шығып, сұрақтарына жауап, ал кейбір мәселелерге 
ерекше түсінік беріп көпшіліктің алғысына бөленіп 
жүрген азамат қаланың көгалдандыру жұмысына 
да ерекше көңіл бөледі. Тайынша қаласының  
орталығында да В.Шпаковский қала тұрғындарының 
өмірін жақсарту  үшін көп жұмыс атқарды. Соңғы 
төрт жыл ішінде Тайынша әкімі қызметін атқарған 
ол ерекше көшбасшылық және өз рөліне деген 
шынайы адалдық танытты. Жұмысына деген 
талпынысы қаланың көгалдандырылуынан бастап 
инфрақұрылымының дамығанына дейінгі әртүрлі 
салаларда жеткен жетістіктері баршылық. Валерий 
Шпаковский шынымен де үлкен жауапкершілікке 
ие. Әкімнің көп қырлы рөлі қаланы басқарудың 
әртүрлі аспектілерін, соның ішінде жолдарды, 
жарықтандыруды, тұрғын үй құрылысын және 
халыққа әсер ететін өзекті мәселелерді шешуді 
қамтиды. Бірақ қала әкімнің еңбегі осымен ғана 
шектелмейді, өйткені ол қызметтес серіктестерінің 
де күнделікті өмірлеріне  белсене араласады, 
көмек қажет жандарға үнемі көмек көрсетеді. 
Кез келген мемлекеттік қызметкердің алдында 
тұрған негізгі міндеттердің бірі - қалада тазалық 
пен тәртіпті сақтау. Бұл әкімдік аппаратының 
құзыретіне тікелей кірмесе де, В.Шпаковский 
бұл мәселемен тығыз айналысуды өз қолына 
алды. Таза қала - тұрғындардың мақтанышы мен 
жайлылығын қамтамасыз ететінін мойындай 
отырып, қала әкімі адамдардың өздерінің салғырт 
қарауынан пайда болған қоқыс, айнала өсіп кеткен 
шөп және тайыншалық тұрғындарының жалпы 
тазалығын бақылап отырады. Сонымен қатар, 
Валерий Анатольевич білім берудің күші мен 
жеке үлгі көрсету жауапты және саналы қоғамды 
қалыптастыруда шешуші рөл атқаратынына 
сенеді. Ол ата-аналарды осы құндылықтарды 
үйде тәрбиелеуге шақырады және балаларға 
тәртіп пен тазалыққа үйретудің маңыздылығын 
атап көрсетеді. В.А.Шпаковский мектепте мұғалім 
болып жасаған уақытта балалармен жұмыс істеу 
тәжңрибесіне орай, ең маңызды құндылықтардың 
үйде қалыптасатынын айтады және әр тұрғынның  
өзі  тазалық мәдениетін дамытса, қала өркендеп, 
өз тұрғындары үшін тартымды орынға айнала 
алатынын түсіндіреді.

Әкім өзінің барлық кәсібилігін тек ілімдермен 
ғана емес, сонымен қатар жасалған тірлігімен 
де көрсетеді. Тайыншаның басшылығында 
отырған жылдары, қаланың сыртқы келбеті мен 
инфрақұрылымы жағынан айтарлықтай өзгерді. 

Тек осы жылы ғана жасалған жұмысты айтып 
кетсек: кешенді техникалық қызмет көрсету 
келісімшартының бөлігі ретінде ақаулы көше 
шамдары ауыстырылды, бұл тұрғындардың 
қауіпсіздігін одан әрмен арттырды, Пролетар, 
М.Жұмабаев, Астана, Октябрьдің 50 жылдығы 
және Чкалово айналма жолын қоса алғанда, негізгі 
көшелер бойындағы 76 шам сәтті ауыстырылды. 

Сонымен қатар, бірнеше иесіз ғимараттар бұзылып, 
қаланың эстетикалық тартымдылығы арттырылды. 
Оған қоса  осы жылы петуния гүлдерінің 15мың 
тамырлары мен ағаш көшеттері отырғызылып, 
350-ге жуық ағаш мұқият өңделген, бұл қаланы 
көгалдандыруға және қоршаған ортаның әл-
ауқатына оң ықпал етті. "Жеңіс" саябағында Ұлы 
Жеңіс Күніне қарай жөндеу жұмыстары жүргізілген. 
Саябақта жаңартып бояу және жарықтандыру 
жақсартылған. “Достық” саябағы мен Жұмысшы 
мөлтек ауданында бес ойын алаңының екеуі 
техникалық қызмет көрсетуден өтті, бұл балаларға 
қауіпсіз және жағымды уақыт өткізуге мүмкіндік 
береді. 

Оған қоса Валерий Шпаковский мырза әлі күнге 
дейін қалдықтар мен реттелмейтін свалкаларды 
дұрыс алып тастау мәселесімен қатты күресуде. 
Бұл мәселені шешу үшін әкімшілік хаттамалар 
жасалды, нәтижесінде көңді, күлді, арамшөптерді 
және құрылыс қоқыстарын дұрыс сақтамай,  үйіп 
қойғаны үшін 28 заң бұзушылық анықталды. 
Заманауи технологияларды қолдана отырып, 
қырағы тұрғындар орнатқан бейнебақылау 
камералары қалдықтарды заңсыз шығарумен 
айналысатын құқық бұзушыларды анықтауды 
жеңілдетті. Осы құралдарды қолдана отырып, 
Валерий Шпаковский жерлестерін болашақ тәртіп  
бұзушылықтардың алдын алуға және қаланың 
тазалығын сақтауға шақырады.Біздің кейіпкеріміз 
қолы босаған кездерде аудандық «Тайынша 
таңы» және «Тайыншинские вести» газеттерінің 
әр санын асыға күтіп отыратынын айтады.
Тайыншалықтардың әрқашанда көңілі көтеріңкі 
болу үшін түннің тыныштығы,ал күнделікті өмірде 
адамдардың білесе атқаратын жұмыстары болса, 
сонымен қатар, тәртіп пен тазалық,өзара түсіністік 
болса, туған өлке, өңіріміздің  абыройы асқақтай 
береді, - дейді қала әкімі, мемлекеттік қызметкер. 
Газет тілшілеріне берген сұхбатында қала әкімі 
алдағы жұмыс жоспарларымен де бөлісті.
Астана мен Пролетар көшелерінің бойындағы 
жолға тас төселіп жөнделеді, сонымен қатар 
автобус аялдамаларын жөндеу және 2024 жылы 
көлік жолынан басқа адамдар жаяу жүретін 
жолдар,автотұрақтар мен тұрғын үйлерге машина 
жақын тоқтайтын арнайы орындар болады. 
Бұл,әрине, қыруар қаржы,бірақ осы жұмыстардың 
бәрі халықтың игілігі үшін. Сауда нүктелерін 
ұстайтын жеке кәсіпкерлермен де хабарласып 
тұрамыз ,- дейді қала басшысы. «Дарын» дүкенінің 
жанында біршама атқарылған жұмыстар көз 
қуантады, сонымен қатар, Элеватор төңірегінде де 
біршама істер атқарылғанын қала басшысы қуана 
жеткізіп, қала тұрғындарының өз қаламыздың 
әдемі, таза болуына ат салысып жатқанына 
алғысын білдірді. 

Қорытындылай келе, Мемлекеттік 
қызметкерлер күнін атап өтіп, өз өмірін қоғамға 
қызмет етуге арнаған барлық мемлекеттік 
қызметшілерге шын жүректен ризашылығымызды 
білдіреміз. Олардың тынымсыз еңбегі біздің 
қоғамның үздіксіз жұмыс істеуі мен дамуына, 
сән-салтанатына  үлкен үлес қосады. Осындай 
қызметкерлердің арқасында қоғамымыз, өзіміз 
өмір сүріп жатқан өңіріміз күнен күнге өркендей 
түседі деген сенімдеміз!

ЖАУАПТЫ ҚЫЗМЕТКЕ  
БАСЫМДЫҚ БЕРУ ӨТЕ МАҢЫЗДЫ

Гүл ЖАМАШҚЫЗЫ, Тайынша таңы

АРДАГЕРЛЕРІМІЗДІ  АРДАҚТАЙЫҚ
Маусым айының  тоғызыншы жұлдызында 

әлеуметтік жоба аясында мерекелік 
іс-шара өтті. Ардагерлеріміздің еңбегін кейінгі 
ұрпаққа үлгі ету мақсатында, облыстық 
ардагерлер кеңесінің “Шын жүректен” жобасы 
аясында   «Мен еңбегіммен мақтанамын» 
тақырыбында мерекелік іс-шара өтті. Жиынның 
басты кейіпкерлері ауданымыздың майталман 
еңбек ардагерлері – Сағидолла Тасимов, Күликен 
Абдикаримова, Мария Бирюкова және Ұлбике 
Мұсақанова болды.Олардың еңбек жолдары мен 
өмірге деген көзқарастары, іскерлігі және өмір 
жолында кездестірген қиындықтарға төтеп 
бере алатын батылдығы, шынымен де кейінгі 
ұрпаққа, жастарға үлгі!   Мерекелік іс-шараға 
облыстық ардагерлер кеңесінің төрағасы Бейбіт 
Абілев, облыстық ардагерлер кеңесінің баспасөз 
хатшысы Марат Ермұқанов мырза және өмірінің 
26 жылында трактор тізгіндеген Еңбек ардагері 
Қазиза Кеңесбаева қатынасты.

Ардагерлер ұйымдары арасында мұндай 
ауқымды іс-шараны  тайыншалықтар облыс 
аудандары арасында бірінші болып өткізді. 
Аудандық ардагерлер кеңесінің төрағасы 
Анатолий Рафальский бұл қызметке жақында ғана 
тағайындалса да іске білек сыбана кірісіп, тәрбиелік 
мазмұны терең шараны ұйымдастыруға үлкен 
жауапкершілікпен қарап, жан-жақты ойластырғаны 
бірден байқалды. – Біз осы мерекеге құрметті еңбек 
ардагерлері тұрып жатқан ауыл мектептерінің 
оқушылары мен жастарын шақырдық. Өскелең 
ұрпақ аға буынның ерен істерін мақтан тұтып, сол 
кісілердің жолын қуса деп ойлаймыз. Еліміздің 
дамуы жолында бар күш-жігерлерін арнаған 
алдыңғы толқынның қай ісі болмасын өрендерді 
шабыттандыруы керек, – дейді Анатолий Павлович.

Сахна төріне көтерілген “Құрметті теміржолшы”, 
“Адал еңбегі үшін” төсбелгілерінің иегері 
Сағидолла Тасымовты, “Октябрь” кеңшарындағы 
мал фермасының бұрынғы жұмысшысы, “Еңбек 
ардагері” төсбелгісімен марапатталған Мария 
Бирюкованы, ауданнан тыс жерлерге де танымал 
шебер тігінші, бұрынғы “Звезда коммуны” 
ұжымшарындағы сүт фермасының алдыңғы 
қатарлы сауыншысы болған Ұлбике Мұсақанованы, 
“Құрмет белгісі” орденінің иегері, тракторшы 
Күликен Әбдікәрімованы залда отырғандар 
ерекше қошеметпен қарсы алды. Мерекелік іс- 
шараның негізгі кейіпкерлерінің  әрқайсысының 
өмір жолы -  тарихи шежіре десек артық емес.   Біз 
әлеуметтік-экономикалық жетістіктерге осындай 
жандардың маңдай терінің арқасында қол 
жеткізгеніміз рас.  – Менің бүкіл өмірім Октябрь 
ауылында өтті. Сол елді мекенде тракторшы да, 
шопан да болдым. Целиноград темір жол көлігі 
техникумын сырттай бітірдім. Мемлекеттік көлік 
және байланыс академиясын тамамдағаннан 
кейін мені облыс орталығына жалақысы мол 
қызметке шақырып, пәтер бермекші де болған. 
Бірақ балғын балалық шағым өткен ауылымды, 
құлынтайдай тебісіп бірге өскен достарымды, біте 
қайнасып кеткен ұжымымды, көңіліме қуаныш 
сыйлаған жұмысымды қиып кете алмадым, – дейді 
Сағидолла Тасымов өткен күндерді еске алып.Ол 
шойын жол ардагері.  Күликен Әбдікәрімова болса 
сегізінші сыныпты бітіргеннен кейін кеңшардағы 
қайнаған еңбекке кірісіп кеткен. Оның абыройға 
бөленіп, биік шыңға көтерілуі бұрынғы Көкшетау 
облысының “Терновский” кеңшарында тракторист 
әйелдер бригадасын құрған күннен басталыпты. 
Бұдан кейін комсомол-жастар бригадасына 
жетекшілік еткен. 1978 жылы Көкшетау облысынан 
Бүкілодақтық комсомол ұйымының он сегізінші 
съезіне делегат болып қатысқан. Мария Бирюкова 
да төзімділік пен қажыр-қайрат сынға түскен 
талай қиын жолдардан өтті. Шалғайдағы Гомель 
облысында дүниеге келгенімен, 1961 жылы біздің 
өңірге отбасымен көшіп келіп, Большой Изюм 
ауылына қоныстанғаннан бірден бауыр басып 
кеткен. Ол “Октябрь” кеңшарының мал фермасында 
1962 жылдан бастап зейнетке шыққанға дейін 
отыз екі жыл табан аудармай жұмыс істейді. 
Тайыншалықтар “Бесжылдықтың жас гвардиясы” 
төсбелгісімен марапатталған еңбек ардагері, 

тігіншіліктің тілін ерекше түсінетін тігінші Ұлбике 
Мұсақанованың да есімін ерекше ілтипатпен 
атайды. Оның “Звезда коммуны” ұжымшарының 
фермасында сауыншы болып жұмыс істеген 
жылдары Мәскеуде өткен Бүкілодақтық комсомол 
ұйымының съезіне қатысқанын жерлестері 
мақтанышпен айтып отырады.Ол икемі келген 
істі игеріп әкетіп, отбасылық кәсіпке айналдырып 
отыр. Зейнетке шыққаннан кейінгі жылдары Ұлбике 
Жаналиқызы қол қусырып бос отырған емес. Қазір 
бала кезінен бері серігіне айналған тігіншілікпен 
айналысады. Оның қолынан шыққан сәнді киім, 
ұлттық нақыштағы киіз үйді безендіруге арналған 
өрнектер, түрлі бұйымдар еріксіз көз тартады. 
Бойына біткен дарынды кәсібіне айналдырып 
отырған іскер жанның еңбекқорлығына сүйсінесің.                                                                                                                  
Мерекелік іс- шара барысында сөз алған “Алабота” 
жауапкершілігі шектеулі серіктестігінің директоры, 
облыстық мәслихаттың депутаты Ерлан Алпысов 
жастық шағын жасампаз еңбекке арнаған аға буын 
өкілдері жас ұрпақ жүрегінде халқымыздың асыл 
құндылықтарын, құрмет сезімін оятатын жарқын үлгі 
екенін айтып, тәлімі мол осы шараны ұйымдастырған 
аудандық ардагерлер кеңесіне алғысын білдірді.                                                                                                         
“Шын жүректен” жобасы шеңберінде еңбек 
ерендерін ұлықтау жұмыстары, мерекелік жиындар 
басқа аудандарда да жалғасатын болады.

«Тұтыну кооперативі туралы» ҚР Заңымен, 
«Жауапкершілігі шектеулі және қосымша серіктестіктер 
туралы» ҚР Заңымен, ҚР Азаматтық кодексімен, ҚР 
Жер кодексімен,ҚР Кәсіпкерлік кодексімен үлестік жер 
пайдалану мәселелері реттеледі.

«Жауапкершілігі шектеулі және қосымша 
серіктестіктер туралы» Қазақстан Республикасы 
Заңының 11-бабы 1-тармағының негізінде 
жауапкершілігі шектеулі серіктестікке қатысушылар 
құқылы:

1) осы Заңда және серіктестіктің жарғысында 
көзделген тәртіппен серіктестіктің істерін басқаруға 
қатысуға;

2) серіктестіктің қызметі туралы ақпарат алуға және 
серіктестіктің жарғысында көзделген тәртіппен оның 
бухгалтерлік және өзге де құжаттамасымен танысуға;

3) осы Заңға, серіктестіктің құрылтай құжаттарына 
және оның жалпы жиналысының шешімдеріне сәйкес 
серіктестік қызметінен табыс алуға;

4) Серіктестік таратылған жағдайда кредиторлармен 
есеп айырысудан кейін қалған мүліктің бір бөлігінің 
құнын немесе серіктестіктің барлық қатысушыларының 
келісімі бойынша осы мүліктің бір бөлігін заттай алуға;

5) осы Заңда көзделген тәртіппен өз үлесін иеліктен 
шығару жолымен серіктестікке қатысуды тоқтатуға;

6) серіктестік органдарының осы Заңда және 
(немесе) серіктестік жарғысында көзделген құқықтарын 
бұзатын шешімдеріне сот тәртібімен дау айтуға құқылы.

Қазақстан Республикасы Жер кодексінің 
54-бабына сәйкес ортақ меншіктегі немесе ортақ жер 
пайдаланудағы ауыл шаруашылығы мақсатындағы 
жер учаскесін пайдалану тәртібі айқындалған:

 1. Ортақ меншіктегі (ортақ жер пайдаланудағы) ауыл 
шаруашылығы мақсатындағы жер учаскесін пайдалану 
тәртібін үлестік меншікке (үлестік жер пайдалануға) 
қатысушылардың жалпы жиналысы қабылдайды. 
Үлестік меншікке (үлестік жер пайдалануға) 
қатысушыларды алдағы жиналыс туралы хабардар ету 
оны өткізу күніне дейін кемінде бір ай бұрын жазбаша 
нысанда қолхатпен жүргізіледі.

2. Тиісті хабарланған жағдайда жиналыс үлестік 
меншікке (үлестік жер пайдалануға) қатысушылардың 
кемінде 50% - ы немесе олардың өкілдері қатысқан кезде 
заңды болып есептеледі. Шешім жиналысқа қатысып 
отырған үлестік меншікке (үлестік жер пайдалануға) 
қатысушылардың жай көпшілік дауысымен 
қабылданады және хаттамамен ресімделеді. Хаттамаға 
үлестік меншіктің (үлестік жер пайдаланудың) 
барлық қатысушылары немесе олардың өкілдері 
қол қояды.  Жер Кодексінің 55-бабына сәйкес ортақ 
үлестік меншіктегі ауыл шаруашылығы мақсатындағы 
жерлердегі жер үлестерімен мәмілелер:      

1. Ортақ үлестік меншік құқығындағы үлесті иеліктен 
шығаруға бағытталған мәмілелер жасау кезінде жер 
учаскесін жер үлестері есебіне бөлу талап етілмейді.

2. Жер үлесін сатушы үлестік меншіктің қалған 
қатысушыларына бағасын және оны сататын басқа 
шарттарды көрсете отырып, өз үлесін бөгде тұлғаға сату 
ниеті туралы жазбаша нысанда хабарлауға міндетті.

Егер үлестік меншіктің қалған қатысушылары 
жазбаша хабарланған сәттен бастап бір ай ішінде 
сатып алудан бас тартса немесе сатылатын үлесті сатып 
алмаса, сатушы өз үлесін кез келген тұлғаға сатуға 
құқылы.

Жер кодексінің 56-бабына сәйкес ортақ үлестік 
меншіктегі немесе ортақ үлестік жер пайдаланудағы 
жер үлесін айқындау тәртібі бекітілді:   

1.Егер учаскеге ортақ үлестік меншікке (ортақ 
үлестік жер пайдалануға) қатысушылардың жер 
үлестерінің мөлшері Қазақстан Республикасының 
заңнамасы негізінде айқындалмаса және оның барлық 
қатысушыларының келісімімен белгіленбесе, жер 
үлестері тең деп есептеледі.

2. Ортақ үлестік меншікке (ортақ үлестік жер 
пайдалануға) барлық қатысушылардың келісімімен 
олардың әрқайсысының ортақ жер учаскесін сатып 
алуға және игеруге қосқан үлесіне қарай олардың жер 
үлестерін айқындау және өзгерту тәртібі белгіленуі 
мүмкін.

Жер кодексінің 57-бабының негізінде ортақ үлестік 
меншіктегі (ортақ үлестік жер пайдаланудағы) жер 
учаскесін бөлу және одан үлесті бөлу жүргізіледі:

1.Ортақ үлестік меншікке (ортақ үлестік жер 
пайдалануға) қатысушылар ортақ жер учаскесін бөлудің 
тәсілі мен шарттары туралы келісімге қол жеткізбеген 
жағдайда, осы Кодекстің 62-бабының 2-тармағында 
көзделген жағдайларды қоспағанда және Қазақстан 
Республикасының заңнамалық актілерде белгіленген 
басқа да жағдайларда әрбір қатысушы өзінің жер үлесін 
ортақ жер учаскесінен заттай (жергілікті жерде) бөлуді 

талап етуге құқылы. 
2. Егер жер үлесін заттай бөлуге Қазақстан 

Республикасының заңнамалық актілерінде жол 
берілмесе немесе жер учаскесіне және онымен 
тығыз байланысты барлық нәрсеге пропорционалды 
емес залалсыз мүмкін болмаса, бөлініп шыққан 
меншік иесінің (жер пайдаланушының) оған ортақ 
үлестік меншіктің (ортақ жер пайдаланудың) басқа 
қатысушыларының оның жер үлесінің құнын төлеуге не 
оны қағидаларға сәйкес басқа тұлғаға сатуға құқығы бар 
жер үлесі кондоминиум объектісінің құрамында болған 
жағдайды қоспағанда, осы Кодекстің 55-бабының 
2-тармағында белгіленген.

3. Қазақстан Республикасы Жер кодексінің (бұдан 
әрі –Кодекс)  

101-бабының 3-тармағына сәйкес, шаруа немесе 
фермер қожалығын не ауыл шаруашылығы өндірісін 
ұйымдастыру үшін қатысушылар (мүшелер) құрамынан 
шыққан кезде оларға тиесілі жер учаскелеріне 
құқықтарды, оның ішінде шартты жер үлестеріне 
құқықтарды шаруашылық серіктестіктерінің жарғылық 
капиталына салым ретінде немесе өндірістік 
кооперативтерге жарна ретінде берген азаматтардың 
жалпы жиналысының шешімі бойынша қатысушыларды 
(мүшелерді) жер учаскесін қоса алғанда, үлестің немесе 
пайдың заттай бөлінуіне (бөліміне) не үлестің немесе 
пайдың құнын төлеуге құқығы болады.

Бұл ретте ауыл шаруашылығы ұйымының кепілдегі 
жерлерінің құрамынан жер учаскесін бөлуге кепіл 
ұстаушының келісімімен немесе бөлу сәтінде жер 
учаскесіне қатысты кепілмен қамтамасыз етілген 
міндеттемелермен жол беріледі.

Шаруашылық серіктестігінің қатысушысы немесе 
өндірістік кооператив мүшесі жарғылық капиталға тек 
пайдалануға берген жер учаскесі сыйақысыз заттай 
нысанда қайтарылады.

Қатысушылар (мүшелер) құрамынан шығу және 
жер учаскесін бөлу туралы өтініш ауыл шаруашылығы 
ұйымына беріледі.

Шаруа немесе фермер қожалығын не ауыл 
шаруашылығы өндірісін ұйымдастыру үшін үлестің 
немесе пайдың есебіне заттай бөлінетін жер учаскесінің 
орналасқан жері, сондай-ақ бөлінетін жер учаскесінде 
жүргізілген шығатын қатысушының (мүшенің) 
шаруашылық серіктестікке, өндірістік кооперативке 
шығындарын өтеуі шаруашылық серіктестіктердің, 
өндірістік кооперативтердің құрылтай құжаттарында 
немесе тараптардың келісімінде көзделген тәртіппен 
айқындалады.Мұндай бөлу ауыл шаруашылығы 
ұйымының немесе ортақ меншікке (ортақ жер 
пайдалануға) қатысушылардың келісімімен жүргізілетін 
жағдайды қоспағанда, жер учаскесін заттай бөлу ауыл 
шаруашылығы дала жұмыстарын жүргізу кезеңінде 
жүргізілмейді.Жер учаскесін бөлу (бөлу) тәртібі 
болмаған жағдайда құрылтай құжаттарында осы 
баптың 4-тармағының нормалары қолданылады.

Жер кодексінің 79-бабына сәйкес жер учаскелерін 
және жер пайдалану құқықтарын кепілге қою тәртібі 
айқындалған:

1. Жеке меншік құқығында немесе уақытша 
өтеулі ұзақ мерзімді жер пайдалану құқығында жер 
учаскелері бар жеке және мемлекеттік емес заңды 
тұлғалар кепіл берушілер бола алады.Мемлекеттік 
жер пайдаланушылар осы Кодексте белгіленген 
тәртіппен және шарттарда өздеріне тиесілі тұрақты жер 
пайдалану құқығын кепілге беруге құқылы.

2. Кепіл ұстаушылар жеке және заңды тұлғалар 
бола алады.

3. Ортақ бірлескен меншіктегі немесе ортақ 
бірлескен жер пайдаланудағы бөлінбейтін жер 
учаскесін кепілге ортақ меншікке немесе ортақ жер 
пайдалануға барлық қатысушылардың жазбаша 
келісімі болған кезде жол беріледі.

Жер учаскесіне ортақ үлестік меншікке немесе 
ортақ үлестік жер пайдалануға қатысушы өз үлесін 
ортақ меншікке немесе ортақ жер пайдалануға басқа 
қатысушылардың келісімінсіз кепілге қоюға құқылы. 

4.Ортақ меншік құқығында жер учаскелері бар 
тұлғалар ортақ меншікке қатысушылардың жалпы 
жиналысының шешімі негізінде жер учаскелерін 
кепілге қоя алады.Мемлекеттен жеке меншікке 
бөліп-бөліп сатып алынатын жер учаскелерін кепілге 
беруге осы Кодекстің 49-бабында белгіленген 
тәртіппен және шарттарда жол беріледі.Стратегиялық 
объектілер орналасқан жер учаскелерін кепілге 
беруге Қазақстан Республикасының Үкіметімен келісім 
бойынша тәртіппен және Қазақстан Республикасының 
заңдарында белгіленген   шарттарда жол беріледі.

5. Жер учаскесін немесе жер пайдалану құқығын 
кепілге қою үшін жеке және заңды тұлғалар әлеуетті 

Ортақ үлесті меншікке қатысушылар үшін (үлесшілер)
Қазақстан Республикасы заңнамасының қажетті 

нормаларының жинағы
кепіл ұстаушыға ұсынады:

жер учаскесіне құқық белгілейтін және сәйкестендіру 
құжаттары;

ортақ бірлескен меншікке немесе ортақ бірлескен 
жер пайдалануға қатысушылардың нотариаттық 
тәртіппен куәландырылған жазбаша келісімі;

жер учаскесіне тіркелген құқықтар (құқықтардың 
ауыртпалықтары) туралы құқықтық кадастрдың 
мәліметтері.

Жер учаскесінің бір бөлігін немесе оған жер 
пайдалану құқығын кепілге беру кезінде жер 
учаскесінің жалпы жоспарында оның кепілге беруге 
көзделген бөлігі көрсетілуге тиіс.Бұл ретте осы баптың 
4-тармағының үшінші бөлігінде көзделген жағдайды 
қоспағанда, мемлекеттік меншіктегі жер учаскесінің 
меншік иесінің жер пайдалану құқығы кепілге қойылған 
кезде келісімі талап етілмейді.

Осы тармақтың бірінші және екінші бөліктерінде 
көрсетілген құжаттар мен мәліметтердің тізбесі толық 
болып табылады.

6. Алып тасталды-ҚР 2006.01.10 N 116 Заңымен 
(қолданысқа енгізілу тәртібін 

N 116 Заңның 2-бабынан қараңыз).
7. Жер учаскесінің құны немесе жер пайдалану 

құқығы туралы екіжақты келісімге қол жеткізілгеннен 
кейін негізгі міндеттемені қамтамасыз ету үшін кепіл 
беруші мен кепіл ұстаушы арасында екі данада жер 
учаскесінің кепілі немесе жер пайдалану құқығы туралы 
шарт жасалады.

8. Ипотека туралы шартта жер учаскесін немесе 
жер пайдалану құқығын кредиторға немесе үшінші 
тұлғаларға беру, кепіл берушінің және (немесе) үшінші 
тұлғалардың ипотека туралы шарт бойынша кепілге 
қойылған жер учаскесін оның мақсатына сәйкес 
пайдалану құқығын шектеу, сондай-ақ осы учаскеден 
жемістер мен кірістер алу көзделмейді.

9. (алынып тасталды-ҚР 2007 жылғы 6 шілдедегі N 
279 Заңымен.

10. Егер кепіл туралы шартта өзгеше белгіленбесе, 
жер учаскесіне құқық белгілейтін және сәйкестендіру 
құжаттары кепіл ұстаушыға немесе сенім білдірілген 
адамға беріледі.

11. Жер учаскесін кепілге қою құқығы немесе жер 
пайдалану құқығы жер учаскесінің орналасқан жері 
бойынша Мемлекеттік корпорацияда кепіл мемлекеттік 
тіркелген кезден бастап туындайды.

12. Борышкер негізгі міндеттемені орындамаған 
жағдайда кепіл ұстаушы өз талаптарын Қазақстан 
Республикасының азаматтық заңнамасына сәйкес 
қанағаттандыруға құқылы.

Кодекстің 101-бабы 4-тармағының негізінде үлестік 
меншікке (үлестік жер пайдалануға) қатысушылар 
болып табылатын және шаруа немесе фермер 
қожалығын не ауыл шаруашылығы өндірісін жүргізу 
үшін қатысушылар құрамынан шығатын азаматтарға 
жер учаскелері үлестік меншікке қатысушылардың 
жалпы жиналысы бекіткен үлестік меншіктегі (үлестік 
жер пайдаланудағы) жер учаскесін пайдалану тәртібіне 
сәйкес беріледі (үлестік жер пайдалану).Үлестік 
меншікке (үлестік жер пайдалануға) қатысушыларды 
жер учаскелерін пайдалану тәртібін бекіту жөніндегі 
алдағы жиналыс туралы хабардар ету оны өткізу 
күніне дейін кемінде бір ай бұрын қолхатпен жазбаша 
нысанда жүргізіледі. Тиісті хабарланған жағдайда 
жиналыс үлестік меншікке (үлестік жер пайдалануға) 
қатысушылардың немесе олардың өкілдерінің 
кемінде елу пайызы қатысқан кезде заңды болып 
есептеледі. Шешім жиналысқа қатысып отырған үлестік 
меншікке (үлестік жер пайдалануға) қатысушылардың 
немесе олардың өкілдерінің жай көпшілік даусымен 
қабылданады және хаттамамен ресімделеді. Хаттамаға 
үлестік меншіктің (үлестік жер пайдаланудың) барлық 
қатысушылары немесе олардың өкілдері қол қояды.

Жауапкершілігі шектеулі серіктестікке 
қатысушылардың жалпы жиналысын шақыру тәртібі 
«Жауапкершілігі шектеулі және қосымша жауапкершілігі 
бар серіктестіктер туралы» ҚР Заңының (бұдан әрі-Заң)

46-бабымен реттеледі.
Жауапкершілігі шектеулі серіктестікке 

қатысушылардың жалпы жиналысын шақыратын 
Орган немесе тұлға (тұлғалар) жиналыс ашылғанға 
дейін отыз күннен кешіктірмей серіктестіктің атқарушы 
органы жүргізетін қатысушылар тізілімінде көрсетілген 
мекенжай бойынша серіктестіктің әрбір қатысушысына 
оның өткізілгені туралы жазбаша хабарлауға міндетті.
Хабарламада мыналар көрсетілуі тиіс:

1) жиналысты өткізу уақыты, орны және күні;
2) предлагаемая повестка дня;

(Жалғасы 8-бетте).

Ортақ үлесті меншікке қатысушылар үшін (үлесшілер)
Қазақстан Республикасы заңнамасының қажетті 

нормаларының жинағы
3) қатысушылардың жалпы жиналысының түрі: 

кезекті немесе кезектен тыс;
4) жиналысты өткізу тәртібі;
5) сырттай дауыс беруді өткізу тәртібі және сырттай 

дауыс беруге арналған рәсім;
6)соған сәйкес жиналыс өткізілетін Қазақстан 

Республикасы заңнамалық актілерінің нормалары. 
Серіктестік қатысушыларды бұқаралық ақпарат 
құралдары арқылы қосымша хабардар етуге 
құқылы. 1-1.Акционерлік қоғамнан қайта құрылған 
жауапкершілігі шектеулі серіктестікке қатысушылардың 
жалпы жиналысын шақыратын, жүз және одан көп 
қатысушылар саны бар орган немесе тұлға (тұлғалар) 
жиналыс ашылғанға дейін отыз күн бұрын оның 
өткізілгені туралы серіктестікке қатысушыларды 
хабардар етуге міндетті.Жүз және одан да көп 
қатысушылары бар серіктестікке қатысушылардың 
жалпы жиналысын өткізу туралы хабарлама 
серіктестіктің жарғысында көрсетілген баспа 
басылымында жариялануға тиіс. Қатысушылардың 
тізілімін жүргізуді орталық депозитарий жүзеге 
асыратын, қатысушылардың тізілімін жүргізуді жүзеге 
асыратын жауапкершілігі шектеулі серіктестікке 
қатысушылардың жалпы жиналысын шақыратын орган 
немесе тұлға (тұлғалар) жиналыс ашылғанға дейін отыз 
күн бұрын серіктестікке қатысушылардың тізілімінде 
көрсетілген мекенжай бойынша серіктестіктің әрбір 
қатысушысына оның өткізілгені туралы жазбаша 
хабарлауға міндетті. Кредиттік серіктестікке 
қатысушылардың жалпы жиналысын шақыру тәртібі 
мен мерзімдері Қазақстан Республикасының кредиттік 
серіктестіктер туралы заңнамасында айқындалады. 
2.Жауапкершілігі шектеулі серіктестіктің кез келген 
қатысушысы жалпы жиналыстың күн тәртібі бойынша 
өз ұсыныстарын ол ашылғанға дейін он күннен 
кешіктірмей енгізуге құқылы.  Осы мерзім ішінде 
жиынтығында жалпы дауыс санының бес және одан 
да көп пайызы бар серіктестікке қатысушылар өздері 
айқындаған мәселелерді жалпы жиналыстың күн 
тәртібіне енгізуге құқылы. 

Бұл талапты орындау жалпы жиналысты шақыратын 
орган немесе тұлға үшін міндетті болып табылады. 
Егер серіктестік қатысушыларының ұсынысы бойынша 
немесе талабы бойынша жалпы жиналыстың 
бастапқы күн тәртібіне өзгерістер енгізілсе, жиналысты 
шақыратын орган немесе адамдар жиналыс ашылғанға 
дейін жеті күннен кешіктірмей серіктестіктің әрбір 
қатысушысына осы баптың 1-тармағының бірінші 
бөлігінде көрсетілген тәсілмен осы өзгерістер туралы 
хабарлауға міндетті. 3.Жауапкершілігі шектеулі 
серіктестікке қатысушылардың жалпы жиналысын 
шақыратын орган немесе тұлға (тұлғалар) келіп түскен 
ұсыныстарды қарауға және оларды жауапкершілігі 
шектеулі серіктестікке қатысушылардың жалпы 
жиналысының күн тәртібіне енгізу немесе енгізуден 
бас тарту туралы шешімді жиналыс ашылған 
күнге дейін он күннен кешіктірмей қабылдауға 
міндетті. Жауапкершілігі шектеулі серіктестікке 
қатысушылардың жалпы жиналысын шақыратын 
орган немесе тұлға (тұлғалар) ұсыныстар қабылданған 
жағдайда жауапкершілігі шектеулі серіктестікке 
қатысушылардың күн тәртібіне өзгерістер енгізілгені 
туралы хабарлауға, сондай-ақ жалпы жиналыстың 
күн тәртібіне өзгерістер немесе толықтырулар енгізу 
жөніндегі ұсыныстар қабылданбаған жағдайда, 
өтініш берушіге жауапкершілігі шектеулі серіктестікке 
қатысушылардың жалпы жиналысы ашылғанға дейін 
жеті күннен кешіктірмей бас тарту туралы дәлелді 
жауап беруге міндетті. Егер ұсыныстарды жалпы 
жиналыстың күн тәртібіне енгізуден бас тарту және 
ол бойынша қабылданған шешім өтініш берушінің 
құқықтары мен заңды мүдделерін бұзған жағдайда, 
ол мұндай шешімге осы Заңның 50-бабында көзделген 
тәртіппен шағымдануға құқылы. Жалпы жиналыстың 
күн тәртібіне «әртүрлі», «өзге», «басқа» және сол 
сияқты тұжырымдарды қоса алғанда, кең түсіністікпен 
мәселелерді енгізуге тыйым салынады.

4. Жауапкершілігі шектеулі серіктестіктің 
қатысушыларының жалпы жиналысын шақыратын орган 

немесе тұлға (тұлғалар) серіктестікке қатысушының 
өзі жіберген талабы бойынша жиналыс ашылғанға 
дейін он күннен кешіктірмей оған жазбаша түрде және 
жиналыс ашылғанға дейін жеті күннен кешіктірмей күн 
тәртібіндегі барлық мәселелер бойынша шешімдердің 
жобаларын, талқылау күн тәртібіне енгізілген 
құжаттардың көшірмелерін жіберуге міндетті, сондай-
ақ серіктестіктің жарғысында немесе серіктестіктің 
ішкі қызметін реттейтін құжаттарда көзделген басқа да 
мәліметтер. Алдыңғы бөлігінде көрсетілген құжаттар 
мен мәліметтер, сондай-ақ олар бойынша тексеру 
комиссиясының (тексерушінің) қаржылық есептілігі 
мен қорытындысы және (немесе) аудиторлық 
ұйымның есепті кезеңдегі есебі серіктестіктің атқарушы 
органының үй-жайында жалпы жиналыс өткізу туралы 
хабарланған сәттен бастап, жиналыс ашылғанға дейін 
бірақ он бес күннен кем емес мерзімде еркін танысу 
үшін серіктестіктің барлық қатысушыларына ұсынылуға 
тиіс. Бұл ретте серіктестік қатысушыларына танысу 
үшін ұсынылатын құжаттардың көшірмелерін тегін 
алуға мүмкіндік берілуі тиіс.Қаржылық есептілікті және 
олар бойынша тексеру комиссиясының (тексерушінің) 
қорытындысын және (немесе) аудиторлық ұйымның 
өткен үш жылдағы есебін серіктестіктің атқарушы 
органы сақтауға және кез келген уақытта серіктестіктің 
кез келген қатысушысына танысу үшін ұсынуға тиіс. 
Серіктестікке қатысушылардың талабы бойынша 
оларға көрсетілген құжаттардан куәландырылған үзінді 
көшірмелер беріледі.

5. Жеті қатысушыдан кем жауапкершілігі шектеулі 
серіктестіктің жарғысында осы бапта және осы Заңның 
47-бабының 5-тармағында көрсетілгендерден өзгеше 
мерзімдер көзделуі мүмкін. Заңның 47-бабына сәйкес 
жауапкершілігі шектеулі серіктестікке қатысушылардың 
жалпы жиналысын өткізудің мынадай тәртібі 
айқындалған

1. Жауапкершілігі шектеулі серіктестікке 
қатысушылардың жалпы жиналысының Регламенті 
осы Заңға, серіктестіктің жарғысына, серіктестіктің ішкі 
қызметін реттейтін қағидаларға және өзге де құжаттарға 
не тікелей жалпы жиналысқа сәйкес айқындалады.

2. Жалпы жиналысты ашудың алдында 
жауапкершілігі шектеулі серіктестікке келген 
қатысушылар мен олардың өкілдерін тіркеу жүргізіледі. 
Қатысушылардың өкілдері тиісті өкілеттіктерді 
көрсетуге тиіс (осы Заңның 42-бабының 3 және 

4-тармақтары). Тіркелмеген қатысушы 
(қатысушының өкілі) кворумды айқындау кезінде 
есепке алынбайды және дауыс беруге қатысуға құқылы 
емес.

3. Серіктестік қатысушыларының жалпы жиналысы 
хабарланған уақытта, келген қатысушылар мен олардың 
өкілдерін тіркеу деректері тиісті кворумның болуын 
болжауға жеткілікті негіз берген жағдайда ашылады.

Серіктестіктің барлық қатысушылары немесе 
олардың өкілдері тіркелген, хабарланған және 
жиналыстың ашылу уақытының өзгеруіне қарсылық 
білдірмеген жағдайды қоспағанда, жиналыс бұрын 
жарияланған уақытты аша алмайды.

4.Жауапкершілігі шектеулі серіктестік 
қатысушыларының жалпы жиналысы, егер оған 
қатысып отырған немесе ұсынылған қатысушылар 
жиынтығында жалпы дауыс санының жартысынан 
астамын иеленсе, кворум шарттары сақталды деп 
танылады. Күн тәртібіне енгізілген мәселе бойынша 
шешім білікті көпшілік дауыспен немесе бірауыздан 
қабылдануы тиіс жағдайларда, егер серіктестікке 
қатысып отырған немесе оған ұсынылған қатысушылар 
жиынтығында жалпы дауыс санының үштен екісінен 
астамын иеленсе, жиналыс шешім қабылдауға құқылы.       

5. Кворум болмаған жағдайда жауапкершілігі 
шектеулі серіктестікке қатысушылардың жалпы 
жиналысы бірінші шақырылған күннен бастап қырық 
бес күннен кешіктірілмей қайта шақырылады. Жалпы 
жиналысты қайта шақырған кезде осы Заңның 
46-бабында белгіленген ережелер сақталуға тиіс.

Қайта шақырылған жиналыс серіктестікке 
қатысушылар жиналысқа қатысқан немесе ұсынылған 
дауыстардың санына қарамастан заңды болып 
табылады. Егер оған қатысқан немесе ұсынылған 

Хабарландыру
«Солтүстік Қазақстан облысы Тайынша 

ауданы Абай ауылдық округі әкімінің 
аппараты» КММ азаматтарды иесіз мүліктің 
келесі объектілерге құқығын тану туралы 
хабардар етеді: 

1. Фельдшерлік-акушерлік пункт: Тайынша 
ауданы, Қарағаш ауылы, Жаңатлекская көшесі, 
3А;    

2. Медициналық пункт: Тайынша ауданы, 
Калиновка ауылы, Школьная көшесі, 12;   

3. Медициналық пункт: Тайынша ауданы, 
Константиновка ауылы, Степная көшесі, 7.    

Жоғарыда аталған объектілерге құқық 
белгілейтін құжаттары бар азаматтардан Заң 
меншігін белгілеу үшін құжаттармен Абай 
ауылдық округі әкімдігіне жүгінулеріңізді 
сұраймыз.

Байланыс телефоны: 76-796.

қатысушылардың жиынтығында жалпы дауыс санының 
жартысынан азы болса, онда мұндай жиналыс білікті 
көпшілік дауысты немесе бірауыздан келісімді талап 
етпейтін мәселелер бойынша ғана шешім қабылдауға 
құқылы.

6. Жауапкершілігі шектеулі серіктестікке 
қатысушылардың жалпы жиналысын атқарушы 
органның бірінші басшысы немесе оның міндетін 
атқаратын адам ашады. Байқау кеңесі, тексеру 
комиссиясы (ревизор) немесе серіктестікке 
қатысушылар шақырған жиналысты (осы Заңның 
45-бабының 2-тармағы) тиісінше байқау кеңесінің 
төрағасы, тексеру комиссиясының төрағасы (ревизор) 
немесе олардың міндеттерін атқаратын адамдар не 
жиналысты шақырған серіктестікке қатысушылардың 
бірі ашады.

Тарату комиссиясы (таратушы) шақырған жалпы 
жиналысты тарату комиссиясының төрағасы (таратушы) 
немесе оны алмастыратын адам ашады. 

7. Жалпы жиналысты ашқан адам жалпы 
жиналыстың төрағалық етушісі мен хатшысын 
сайлайды. Егер жауапкершілігі шектеулі серіктестіктің 
жарғысында өзгеше көзделмесе, жалпы жиналыстың 
төрағалық етушісі мен хатшысын сайлау туралы 
мәселе бойынша дауыс беру кезінде жиналыстың 
әрбір қатысушысының бір дауысы (жарғылық 
капиталдағы үлесіне қарамастан) болады, ал шешім 
қатысушылардың санының жай көпшілік даусымен 
қабылданады. Серіктестіктің атқарушы органының 
және оның тексеру комиссиясының мүшелері 
(ревизор), жиналысқа қатысып отырған серіктестіктің 
барлық қатысушылары атқарушы органға кіретін 
не серіктестіктің тексеру комиссиясының мүшелері 
(ревизоры) болып табылатын жағдайларды қоспағанда, 
жалпы жиналысқа төрағалық ете алмайды.

8. Жалпы жиналыстың хатшысы жалпы жиналыстың 
хаттамасын жүргізуге жауапты. Хаттамаға жалпы 
жиналыстың төрағалық етуші және хатшысы қол 
қояды. Барлық жалпы жиналыстардың хаттамалары 
серіктестіктің атқарушы органы сақтайтын хаттамалар 
кітабына тігіледі және кез келген уақытта жауапкершілігі 
шектеулі серіктестіктің кез келген қатысушысына танысу 
үшін ұсынылуы тиіс. Серіктестікке қатысушылардың 
талабы бойынша оларға хаттамалар кітабынан 
куәландырылған үзінді көшірмелер беріледі. 9. Күн 
тәртібіне енгізілген мәселелерді талқылау басталғанға 
дейін жалпы жиналыс кворумды белгілеуге міндетті. 
Бұл талапты орындамау кворумның бар екендігі 
анықталғанға дейін жалпы жиналыс қабылдаған 
барлық шешімдердің жарамсыздығына әкеледі.
Тармақшаларда көрсетілген мәселелер бойынша дауыс 
беру кезінде 1), 4), 7), 9) және 10) осы заңның 43-бабы 
2-тармағының, сондай-ақ серіктестіктің жарғысында 
немесе оның ішкі қызметін реттейтін қағидаларда және 
өзге де құжаттарда көзделген өзге де жағдайларда 
дауыс беру алдында тікелей кворумды қайта белгілеу 
қажет.     

(Жалғасы. Басы 7-бетте).


